
Oʻzbekiston va Rossiya 
hamkorligi kundan kunga 
rivojlanib bormoqda. Joriy 
yilning 4 oyi davomida 
oʻzaro savdo aylanmasi 
3,844 milliard dollarga 
yetdi. Bu avvalgi yilning shu 
davriga qiyoslanganda ikki 
hissa koʻp. Bugungi kunda 
Rossiya bilan hamkorlikda 
3 mingdan ortiq qoʻshma 
korxona faoliyat 
koʻrsatmoqda.

Oʻz navbatida, saxovatli zaminimizda yetishtirilayotgan 
qishloq xoʻjaligi mahsulotlarining asosiy qismi Rossiya 
bozorlariga eksport qilinmoqda. Shuningdek, toʻqimachilik, 
paxta, ipak va boshqa sanoat mahsulotlarimizga boʻlgan talab ham 
yuqori.

Fargʻona viloyatida ham Rossiya ishbilarmonlari, yirik ishlab 
chiqarish korxona va kompaniyalari bilan oʻzaro manfaatli 
hamkorlik aloqalari yangi bosqichga chiqdi. Bu azaliy doʻstlik va 
birodarlik rishtalarini yanada mustahkamlash, savdo-sotiq hamda 
turizm yoʻnalishlarini kengaytirish imkonini bermoqda.

Viloyat hokimi Xayrullo Bozorov boshchiligidagi viloyat 
rasmiylari va ishbilarmonlaridan iborat delegatsiya Boshqirdiston 
Respublikasi hamda Sverdlovsk viloyatida boʻlib, iqtisodiyot, 
fan-taʼlim, turizm yoʻnalishlarida istiqbolli loyihalar yuzasidan 
hamkorlik aloqalarini yoʻlga qoʻydi. 

Tahlil

O‘ZBEKISTONNING SUVEREN 
XALQARO OBLIGATSIYALARI
FOYDA QANDAY MAQSADLARDA 

ISHLATILMOQDA?

Iqtisodiyot va moliya vazirligi 
mutasaddilarining  AQSH, Buyuk Britaniya, 
Germaniya, Daniya va Birlashgan Arab 
Amirliklari kabi davlatlar investorlari bilan 
videokonferensiya shaklida oʻtkazilgan 
uchrashuvida  Oʻzbekiston milliy valyutada 
suveren xalqaro obligatsiyalar joylashtirish 
boʻyicha buyurtmalar qabul qilishi bildirildi. 
Oʻz navbatida, xalqaro investorlar mazkur 
tashabbusni olqishlab, dunyoda davom 
etayotgan murakkab vaziyatga qaramay, 
Oʻzbekistonda makroiqtisodiy barqarorlik 
saqlanayotgani, xususiylashtirish va 

boshqa tarkibiy islohotlar amaliy jihatdan 
jadallashganini ijobiy baholadi. Onlayn 
uchrashuvda Oʻzbekistonning suveren 
xalqaro obligatsiyalarini sotib olish uchun 
jami 5,5 milliard dollarlik buyurtmalar 
kelib tushgani eʼtiborga molik. Yaʼni AQSH 
dollaridagi (7 yillik) obligatsiyalarga 
3 milliard dollar, yevrodagi (3 yillik) 
obligatsiyalarga 2 milliard yevro, soʻmdagi 
(3 yillik) obligatsiyalarga 4 trillion soʻmlik 
buyurtma berilgan.

JAHON BOZORIGA YO‘L 
Oʻtgan yilning dekabr oyida yurtimizda faoliyat yuritayotgan 

bir nechta toʻqimachilik korxonasi WRAP (Worldwide Responsible 
Accredited Production) xalqaro ijtimoiy sertifikatini qoʻlga kiritgani 

xususidagi xabarlar tarqalgandi. 
Voqeaning ahamiyati shundaki, bunday sertifikati bor 

korxona dunyoning yirik isteʼmol bozorlaridan biri — 
AQSH (bir yilda qariyb 100 milliard dollarlik toʻqimachilik 
mahsulotlari import qiladi) bozoriga bemalol sotish imkoniga 
ega boʻladi. Shuning uchun ham soha vakillari WRAP 
sertifikatini AQSH bozoriga kirish chiptasiga qiyoslaydi. 
Shundan kelib chiqib aytganda, raqobat va isteʼmol madaniyati 
tobora yuqorilab borayotgan hozirgi paytda oʻzbekistonlik 
ishlab chiqaruvchilar xalqaro doiraga dadil kirib borayotgani 
diqqatga sazovordir. 

Statistika agentligi maʼlumotlariga koʻra, Oʻzbekiston 

2024-yilning oʻtgan toʻrt oyida qiymati 1 milliard AQSH 
dollarilik toʻqimachilik mahsulotlari eksport qilgan. Bu 
koʻrsatkich umumiy eksportning 11,9 foizini, eksport qilingan 
mahsulotlar tarkibida tayyor kiyim-kechaklar ulushi esa 37,3 
foizni  tashkil etgan. Oʻzbek toʻqimachilik mahsulotlari ayni 
paytda dunyoning 60 dan ziyod davlatiga sotilmoqda. Endi 
biz xaridor va bozorni tanlash darajasiga yetyapmiz. Oʻzbek 
tadbirkorlari, oʻzbek mahsulotlari dunyo bozorida munosib 
oʻrin egallayapti.  

Mamlakatimizda investitsiya jarayonlari 
faol, iqtisodiy loyihalar talay. Shunga mos 
ravishda banklarning bundagi ishtiroki ortib, 
investitsion faoliyati kengayib bormoqda.

Taqdimotda “Asakabank” va Biznesni ri-
vojlantirish bankining shu boradagi joriy yilgi 
rejalari koʻrib chiqildi.

Xususan, “Asakabank” bu yil loyihalarga 
2,1 milliard dollar jalb qilib, ularni toʻliq 
oʻzlashtirishni maqsad qilib qoʻygan. Bundan 
tashqari, farmatsevtika va avtomobil sanoa-
tida jami 3 milliard dollarlik loyihalar shakl-
lantirilgan.

Shuningdek, “Asakabank” ishtirokida 285 
ming aholining biznes tashabbuslarini qoʻllab-
quvvatlash orqali ularning tadbirkorlik faoli-
yatini yoʻlga qoʻyish moʻljallangan.

Biznesni rivojlantirish bankining taqdi-
motiga koʻra, 2024-yilda tadbirkorlarni 
qoʻllab-quvvatlash dasturlari va investitsiya 
loyihalariga jami 1,5 milliard dollar jalb qili-
nadi. Shundan 225 million dollari xalqaro 
moliya institutlaridan olib kelinadi. Ushbu 
mablagʻlarni oʻzlashtirish orqali yil yakuniga-
cha jami 47 mingdan ortiq mikroloyihalar 
amalga oshiriladi.

Shuningdek, aholining biznes gʻoyalarini 
moliyalashtirish orqali 380 mingta oʻzini 
oʻzi band qilgan shaxslar va yakka tartib-
dagi tadbirkorlar faoliyatini yoʻlga qoʻyish 
rejalashtirilgan. Bankning  oʻqitish dasturlari 

bilan 70 mingdan ortiq aholini qamrab olish 
belgilangan.

Davlatimizning faol tashqi siyosati nati-
jasida hamkor mamlakatlar va xalqaro tuzil-
malar bilan koʻplab kelishuvlarga erishilgan. 
Jumladan, “Asakabank” ishtirokida 772 mil-
lion dollarlik 87 ta, Biznesni rivojlantirish 
banki tomonidan 485 million dollarlik 45 ta 
investitsiya loyihasi amalga oshiriladi.

Taqdimotda ushbu muhim loyihalarning 
borishi haqida ham axborot berildi.

Davlatimiz rahbari banklar barcha mijoz-
lari bilan manzilli ishlab, loyihaning har bir 
bosqichida koʻmaklashishi zarurligini, buning 
natijasi yangi ish oʻrinlari yaratilishi va ma-
hallalarda kambagʻallikning qisqarishida oʻz 
ifodasini topishi kerakligini taʼkidladi.

Banklar oʻz ishini yangicha tashkil qilib, 
faqat kredit ajratadigan markaz emas, balki 
oʻzi istiqbolli loyihalarni amalga oshiradigan 
va ularni tayyor biznes sifatida tadbirkorlarga 
taqdim etadigan zamonaviy investitsiya-tijorat 
tuzilmasiga aylanishi maqsadga muvofiqligi 
qayd etildi.

Taqdimotda kichik va oʻrta biznesni 
qoʻllab-quvvatlash jarayonlarini raqamlashti-
rish va ularning shaffofligini yanada oshirish, 
zamonaviy dasturiy yechimlar va innovatsi-
yalarni joriy qilish bilan bogʻliq masalalar 
ham koʻrib chiqildi.

OʻzA 

Prezident Shavkat Mirziyoyev 29-may kuni 
“Asakabank” va Biznesni rivojlantirish bankining 

investitsiya faoliyati hamda kichik va oʻrta biznesni 
qoʻllab-quvvatlashga oid taqdimoti bilan tanishdi.

Oʻzbekiston Respublikasi 
               Prezidenti                 SH. MIRZIYOYEV
Toshkent shahri, 
2024-yil 29-may

Unda fargʻonalik tadbirkor-dehqonlar qishloq xoʻjaligi mahsulotlari 
yetishtirish hamda chorvachilik loyihalarini amalga oshiradi

10 MING GEKTARGACHA YER AJRATILADI
Boshqirdiston hududida

Joriy yilning 21-may kuni Oʻzbekiston tomonidan umumiy 
qiymati qariyb 1,5 milliard AQSH dollariga teng navbatdagi 

suveren xalqaro obligatsiyalar ilk bor 3 valyutada jahon moliya 
bozorlariga joylashtirildi. 

Taraqqiyot mezonlari

Uni butun dunyoga 
targʻib etishning muhim 

bosqichi boshlandi

Hamkorlik istiqbollari

“Oʻzbekiston — 2030” strategiyasida 
belgilangan maqsadlarga erishish yoʻlida 
keng koʻlamli tarkibiy islohotlarni oʻz vaqti-
da va sifatli amalga oshirish uchun xorijiy 
ekspertlar koʻmagining muvofiqligini va 
taʼsirchanligini taʼminlash maqsadida:

1. Davlat organlari va tashkilotlari 
tarkibiy islohotlarni samarali amalga 
 oshirish uchun malakali xorijiy konsultant 
va ekspertlarni, shu jumladan, xalqaro moli-
ya institutlari va xorijiy hukumat moliya 
tashkilotlarini hamda konsalting kompani-
yalarini (keyingi oʻrinlarda — xorijiy kon-
sultant va ekspertlar) oʻz mablagʻlari yoki 
byudjet mablagʻlari hisobidan jalb etish 
huquqiga ega ekanligi maʼlumot uchun qa-
bul qilinsin.

2. Davlat organlari va tashkilotlari 
(keyingi oʻrinlarda — buyurtmachi tash-
kilot) tomonidan xorijiy konsultant va 
ekspertlarni jalb etish jarayonini muvo-
fiqlashtiruvchi organ etib Strategik islo-
hotlar agentligi belgilansin.

3. Shunday tartib oʻrnatilsinki, unga 
koʻra:

a) xorijiy konsultant va ekspertlar ular 
bilan buyurtmachi tashkilot hamda Strategik 
islohotlar agentligi oʻrtasida tuziladigan uch 
tomonlama shartnoma asosida jalb qili-
nadi. Bunda:

xorijiy konsultant va ekspertlar bilan 
shartnoma bir yilgacha boʻlgan muddatga 
tuziladi va ushbu muddat keyinchalik uzay-
tirilishi mumkin;

shartnomada xorijiy konsultant va 
ekspertlar tomonidan amalga oshirilishi 

lozim boʻlgan vazifalar (texnik topshiriq 
shaklida) hamda erishiladigan individual 
maqsadli koʻrsatkichlar (KPI) aks ettiriladi;

buyurtmachi tashkilot har oy xorijiy 
konsultant va ekspertlar tomonidan amalga 
oshirilgan ishlar va koʻrsatilgan xizmatlar 
toʻgʻrisida dalolatnoma tuzadi. Bunda xori-
jiy konsultant va ekspertlar tomonidan jami 
amalga oshirilgan ishlar va koʻrsatilgan xiz-
matlar toʻgʻrisida yakuniy dalolatnoma 
Strategik islohotlar agentligi bilan kelishil-
gan holda imzolanadi;

b) xorijiy konsultant va ekspertlar quyi-
dagi asosiy talablarga muvofiq boʻlishi 
lozim:

iqtisodiyot, ijtimoiy soha va boshqa aha-
miyatga ega boʻlgan yoʻnalishlarni isloh 
qilish boʻyicha bilim, malaka va zarur 
koʻnikmalarga ega boʻlishi;

nufuzli xalqaro tashkilotlar yoki xorijiy 
davlatlarning ilgʻor korxona va tashkilot-
larida ish tajribasiga ega boʻlishi;

xorijiy tillarni (ingliz, rus va boshqalar) 
zarur darajada bilishi.

Bunda buyurtmachi tashkilot tomonidan 
xorijiy konsultant va ekspertlarga nisbatan 
qoʻshimcha talablar belgilanishi mumkin;

d) buyurtmachi tashkilot tomonidan 
xorijiy konsultant va ekspertlarni jalb 
qilish qonunchilikda belgilangan xarid 
qilish tartib-taomillariga muvofiq 
amalga oshiriladi, Oʻzbekiston Respub-
likasi Prezidentining 2024-yil 4-martdagi 
“Oʻzbekiston — 2030” strategiyasida bel-
gilangan asosiy yoʻnalishlar boʻyicha islo-
hotlarni amalga oshirishning 2024-yildagi 

ustuvor chora-tadbirlari  toʻgʻrisida”gi 
PQ—109-son qarorida belgilangan chora-
tadbirlar rejasini amalga oshirishga jalb 
qilinayotgan xorijiy konsultant va ekspert-
lar bundan mustasno;

e) xorijiy konsultant va ekspertlar tomon-
idan amalga oshirilgan ishlar va koʻrsatilgan 
xizmatlar har oyda buyurtmachi tashki-
lot tomonidan ommaviy axborot vositalari, 
ijtimoiy tarmoqlar va oʻzining rasmiy veb-
saytida yoritib boriladi, ular ishtirokida 
joriy masalalarni muhokama qilish va hal 
qilishning maqbul yoʻllarini aniqlash uchun 
muntazam ravishda uchrashuvlar tashkil 
qilinadi hamda tegishli takliflar tayyorla-
nadi;

f) xorijiy konsultant va ekspertlarni dav-
lat fuqarolik xizmati lavozimlariga tayinlash 
va lavozimidan ozod qilish davlat fuqarolik 
xizmati toʻgʻrisidagi qonunchilikka muvo-
fiq amalga oshiriladi.

4. Strategik islohotlar agentligi 
(B.Raxmatov):

Hisob palatasi (A.Boboyev) bilan birga-
likda bir oy muddatda davlat organlari va 
tashkilotlari bilan xorijiy konsultant va 
ekspertlar oʻrtasida tuzilgan shartnomalarni 
qayta koʻrib chiqsin, ularni mazkur qaror 
talablariga asosan oʻzgartirish (bekor qi-
lish) boʻyicha taklif kiritsin;

Raqamli texnologiyalar vazirligi  
(Sh.Shermatov) bilan birgalikda 2024-
yil 1-iyulga qadar xorijiy konsultant va 
ekspertlarning yagona elektron reyestrini 
shakllantirsin va uning muntazam ravish-
da yangilab borilishini taʼminlasin;

ikki hafta muddatda xorijiy konsultant 
va ekspertlar bilan yangi tartibda tuziladi-
gan shartnomaning namunasini ishlab 
chiqsin hamda vazirlik va idoralarga taqdim 
qilsin;

mazkur qaror talablari yuzasidan vazirlik 
va idoralarga muntazam ravishda tushunti-
rish ishlarini olib borsin.

5. Tarkibiy islohotlarni samarali amal-
ga oshirish uchun xorijiy konsultant va 
ekspertlarni jalb qilish tartibi toʻgʻrisidagi 
nizom ilovaga muvofiq tasdiqlansin.

Bunda xalqaro moliya institutlari va xori-
jiy hukumat moliya tashkilotlari ishtirokida-
gi loyihalarni amalga oshirish uchun xorijiy 
konsultant va ekspertlarni jalb etish tegishli 
tashkilotlarning qoida va talablariga mu-
vofiq amalga oshiriladi.

6. Mazkur qarorning ijrosini nazorat 
qilish Oʻzbekiston Respublikasi Bosh 
vaziri A.N.Aripov hamda Oʻzbekiston 
Respublikasi Prezidentining masla-
hatchisi B.M.Mavlonov zimmasiga yuk-
lansin.

Muayyan maqsad yoʻlida katta marra olingani, unga yetish boʻyicha zarur vazifalar 
belgilangani bilan ish bitmaydi. Aksincha, qulay tadbirkorlik va investitsiya muhitini yaratish, 

yaʼni ishbilarmonlarning mulk huquqini mustahkamlash, soliq siyosatini isloh qilish kabi 
kompleks jarayonni taqozo etadi.

ZAVQLI MANZIL — MAZMUNLI TA’TIL

Hozirgi vaqtda hududlardagi yozgi dam olish 
maskanlarida barcha imkoniyat va sharoitlarni 
yaratishga alohida eʼtibor qaratilgan hamda 
masʼul tashkilotlar tomonidan chora-tadbirlar 
rejasi ishlab chiqilib, ijrosi taʼminlanmoqda.

Prezidentimizning 2022-yil 18-noyabrdagi 
“Bolalarning dam olishlarini tizimli tashkil 
etish va sogʻlomlashtirish ishlarini yanada 
takomillashtirishga doir qoʻshimcha chora-
tadbirlar toʻgʻrisida”gi qaroriga koʻra, 
Oʻzbekiston kasaba uyushmalari federatsiyasi 
tizimida Bolalarni sogʻlomlashtirish va 
aholi salomatligini tiklashga koʻmaklashish 
jamgʻarmasi hamda Bolalarning dam olishini va 
sogʻlomlashtirilishini tashkil etish departamenti 
tuzilgan edi. Departamentning hududiy 
boshqarmalari tomonidan bu yilgi mavsumga 
katta tayyorgarlik koʻrildi.

Xususan, Navoiy viloyati boshqarmasi 
tomonidan ham hududdagi mavjud 

Bugungi kunda 370 dan ortiq hujjatdan 
iborat mustahkam shartnomaviy-huquqiy baza 
Oʻzbekiston va Rossiya xalqlari taraqqiyoti 
hamda farovonligi yoʻlida oʻzaro manfaatli va 
koʻp qirrali sheriklikni yanada chuqurlashtirish 
uchun mustahkam asos boʻlayotir. 

Oliy darajadagi aloqalar davlatlar 
oʻrtasidagi ikki tomonlama hamkorlikni 
kengaytirishga qoʻshimcha turtki boʻlib, 
keyingi paytlarda roʻy berayotgan muhim 
voqea va tadbirlar zanjiriga mantiqan mos 
keladi.

Oʻzbekiston Rossiyaning MDH 
mamlakatlari bilan tovar aylanmasida ijobiy 
dinamika bilan taxminan toʻrtinchi oʻrinni 
egallasa, Rossiya Oʻzbekistonning yirik savdo 
hamkorlaridan biridir. Ayniqsa, ikki davlat 
hududlari va ishbilarmon doiralari oʻrtasidagi 
amaliy hamkorlik kengayib borayotgani 
eʼtiborga molik. 

Oʻzbekiston — Rossiya hamkorligi, 
xususan, savdo-iqtisodiy va sarmoyaviy 
sohalarda sifat jihatidan yuqori bosqichga 
koʻtarilmoqda. Jumladan, savdo aylanmasi 
va loyihalar soni muttasil oshib, korxonalar 
va hududlar oʻrtasidagi oʻzaro hamkorlik 
faollashdi.

Mamlakatlar yetakchilarining siyosiy 
irodasi va birgalikdagi saʼy-harakati tufayli 
Oʻzbekiston — Rossiya munosabatlari 
barcha soha va yoʻnalishda misli koʻrilmagan 
darajaga koʻtarildi, desak ayni haqiqatni 
aytgan boʻlamiz. 

Xalqlarimiz oʻrtasidagi tarixiy aloqalar 
va madaniy bogʻliqlik fan, sanʼat, sport va 
sayyohlik almashinuvlari yil sayin oshib 
borishiga zamin yaratmoqda. Rossiyalik 
koʻplab sayyohlar yurtimizning tarixiy 
maskanlari, soʻlim goʻshalariga tashrif 
buyuryapti. Bu jihat ularning qadimiy 
tariximiz, boy madaniyatimiz, xalqimizning 
urf-odatlari va turmush tarziga ulkan 
qiziqishidan dalolat beradi.  

Davlatlarimiz oʻrtasidagi parlamentlararo 
aloqalar ham izchil rivojlanib borayotir. Bu 
munosabatlar ikki mamlakat parlamentlari 
vakillari tashriflari orqali yanada 
mustahkamlanmoqda. Xususan, Oʻzbekiston 
Oliy Majlisi va Rossiya Federal Majlisi 
oʻrtasidagi hamkorlik yuksak darajaga 
chiqqan. Parlamentlarimiz tomonidan oʻzaro 
munosabatlar izchil kengaytirib borilishi 
maqsad qilingan. 

Oliy Majlis Qonunchilik palatasida Davlat 
dumasi bilan parlamentlararo hamkorlik 
boʻyicha guruh tuzilgan. Davlat dumasida 
ham Qonunchilik palatasi bilan aloqalarni 
rivojlantirish uchun alohida deputatlar guruhi 
mavjud. Ularning muntazam uchrashuvlari 
davomida davlatlararo munosabatlar kun 
tartibidagi dolzarb masalalardan kelib chiqib, 
parlament aʼzolari tegishli muhokamalarni 
tashkil etadi va mavjud muammolarni hal 

Umuman, Oʻzbekiston keyingi paytlarda 
xalqaro muhim tadbirlar oʻtkaziladigan 
muloqot maydoniga aylanib boryapti, jahon 
hamjamiyatining diqqat markazida turibdi. 
Nega hozir bularni eslayapmiz?

Ayni paytda ayrim davlatlar oʻrtasidagi 
ijtimoiy-siyosiy qarama-qarshilik tobora 
kuchaymoqda. Iqtisodiy cheklov choralaridan 
to qurolli toʻqnashuvlargacha boʻlgan jarayonni 
qamrab oluvchi ushbu voqealar sabab dunyo 
iqtisodiyoti katta zarar koʻryapti. Mana shunday 
murakkab sharoitda iqtisodiy barqarorlikni 
taʼminlash har bir davlatning birinchi galdagi 
vazifasiga aylanadi. Bu esa, oʻz navbatida, bir-
biriga chambarchas bogʻliq masalalar — xorijiy 
investitsiyalarni oʻzlashtirish, davlatlarning 
ochiqligi, samarali investitsiya siyosatiga 
borib taqaladi. Chunki, birinchidan, iqtisodiy 
barqarorlikni taʼminlash tabiiy ravishda 
xorijiy investitsiya kiritish zaruratini yuzaga 
keltirsa, ikkinchidan, bugungi murakkab 
iqtisodiy-siyosiy jarayon unga talabni yanada 
oshirmoqda. Demak, gap investitsiya haqida.

Investitsiya milliy iqtisodiyotni rivojlanti-
rishning muhim omillaridan. Mamlakatlar iqti-
sodiyotini rivojlantirish tajribasi samarali inves-
titsiya siyosati milliy iqtisodiyotning barqaror 
rivojlanishini taʼminlaydigan zaruriy shartlardan 
biri ekanini koʻrsatyapti. Ana shu nuqtayi na-
zardan kelib chiqib, yurtimizda bu yoʻnalishga 
alohida eʼtibor qaratilyapti.

Jumladan, “Oʻzbekiston — 2030” 
strategiyasida investitsiya muhitini yanada 
yaxshilash va jozibadorligini oshirish, kelgusi 
yetti yilda iqtisodiyotimizga 250 milliard 
dollar, shu jumladan, 110 milliard dollar xorijiy 
investitsiya hamda davlat-xususiy sheriklik 
doirasida 30 milliard dollar jalb etish vazifasi 
belgilangan.

Bunda mis sanoati klasterini tashkil etish 
orqali mis va boshqa mahsulotlar ishlab 
chiqarish hajmi 2 barobar koʻpaytiriladi hamda 
8 milliard dollarlik mahsulot ishlab chiqarish 
uchun asos yaratiladi. Kimyo va gaz kimyosi 
sohalarini rivojlantirish hamda tabiiy gazni qayta 
ishlash koʻlamini 8 foizdan 20 foizga yetkazish 
orqali kimyo sanoatida 2 milliard dollarga 
teng mahsulot ishlab chiqarishga erishiladi. 
Avtomobil sanoatida esa kooperatsiyani yanada 
rivojlantirish orqali ishlab chiqarish hajmini 1,4, 
eksport hajmini 2 barobar koʻpaytirish maqsad 
qilingan. Mahalliylashtirish darajasini oshirish, 
hududlarning investitsiya reytingini yuritish, 
har bir hudud imkoniyatidan kelib chiqib, 
investorlar uchun jozibadorlikni taʼminlash 
ham milliy iqtisodiyotni jadal rivojlantirish 
hamda yuqori iqtisodiy oʻsish surʼatini saqlab 
qolishning zarur shartlaridan biri sifatida eʼtirof 
etilgan.

Nuqtayi nazar

Oromgohlar kutmoqda

Munosabat 

Yaqinda mamlakatimizda ikkita muhim xalqaro tadbir – Osiyo xotin-
qizlari forumi va Markaziy Osiyo mintaqaviy ekspertlar kengashi birinchi 
yigʻilishi boʻlib oʻtdi. Ikkinchi anjumanda qitʼamizning aksariyat davlatlari 
delegatsiyalari bilan bir qatorda BMT, YXHT kabi nufuzli xalqaro 
tashkilotlar vakillari ishtirok etdi. Bundan avvalroq, 2-3-may kunlari esa 
uchinchi Toshkent xalqaro investitsiya forumi oʻtkazilgandi. Dunyoning  
90 dan ortiq davlatidan 2,5 mingdan ziyod delegat qatnashgan nufuzli 
forum 26,6 milliard dollarlik kelishuvlarga erishilgani bilan yodda qoldi.

Ilhom ALIMARDONOV,
iqtisodiyot fanlari doktori, professor

Xomashyo eksportidan tayyor mahsulot 
eksportiga oʻtish, buning uchun xomashyoni 
chuqur qayta ishlashga ixtisoslashgan yangi 
korxonalar barpo etish, eksport koʻlamini 
oshirishga qaratilgan vazifalar roʻyobi yuqori 
daromadli ish oʻrinlari yaratish orqali aholi 
farovonligini oshirish, iqtisodiy barqarorlikni 
taʼminlashga zamin yaratishi bilan 
ahamiyatlidir.

Muayyan maqsad yoʻlida katta marra 
olingani, unga yetish boʻyicha zarur vazifalar 
belgilangani bilan ish bitmaydi. Aksincha, 
qulay tadbirkorlik va investitsiya muhitini 
yaratish, yaʼni ishbilarmonlarning mulk 
huquqini mustahkamlash, soliq siyosatini isloh 
qilish kabi kompleks jarayonni taqozo etadi.

Shu bois, mamlakatimizda bu borada 
tizimli choralar koʻrildi. Avvalo, tadbirkorlik 
faoliyati bilan bogʻliq byurokratik toʻsiqlar 
olib tashlandi. Ishbilarmonlarning mulk 
huquqi mustahkamlandi, qator preferensiya 
va imtiyozlar berildi. Aslida, bu yoʻnalishdagi 
ishlar va amaliy natijalar haqida uzoq gapirish 
mumkin. Hozir xorijiy investitsiya jalb qilish 
bilan bogʻliq ayrim jihatlarga toʻxtalib oʻtamiz.

Mamlakatimiz investitsiyaviy jozibadorligini 
oshirish, biznes muhitini yanada yaxshilash 
yoʻnalishida amaliy takliflarni ishlab chiqish 
uchun 2022-yildan eʼtiboran Prezident huzuridagi 
Xorijiy investorlar kengashining yigʻilishlarini 
muntazam oʻtkazish yoʻlga qoʻyildi. Vazirlar 
Mahkamasining 2023-yil 14-yanvardagi 
“Oʻzbekiston Respublikasi investitsiya dasturini 
shakllantirish tizimini yanada takomillashtirish 
va samaradorligini oshirish chora-tadbirlari 
toʻgʻrisida”gi qaroriga muvofiq, 2023-yildan 
boshlab kelgusi yillarga moʻljallangan Investitsiya 
dasturi loyihasini shakllantirish “Investitsiya 
loyihalarini amalga oshirishni nazorat va 

monitoring qilish” avtomatlashtirilgan axborot 
tizimi orqali bajarilishi belgilandi.

Oʻzbekiston investitsiya yoʻnaltirish uchun 
qulay, ishonchli va raqobatbardosh davlatga 
aylandi. Endigi vazifa bu yoʻnalishdagi 

topshiriqlarni oʻz vaqtida va sifatli bajarish. 
Aslida, bu ham tizimli tahlil yuritish, vaziyatdan 
kelib chiqadigan muammoli masalalarni 
hal etish choralarini koʻrish, yangi vazifalar 
belgilab borishni talab etadi.

Shu bois, mamlakatimizda investitsiya 
masalasi tizimli tahlil etilib, zarur choralar 
muntazam koʻrib borilmoqda. Xususan, 
davlatimiz rahbari shu yil 2-yanvarda 
investitsiya siyosatini amalga oshirish boʻyicha 
2023-yilda qilingan ishlar va 2024-yilga 
moʻljallangan rejalar taqdimoti bilan tanishgan 
edi. Unda yirik investorlar bilan manzilli 
ishlash, investitsiyalarni jalb qilishda iqtisodiy 
diplomatiyani va chet eldagi diplomatik 
vakolatxonalar ishtirokini kuchaytirish 
muhimligi alohida qayd etildi.

Shuningdek, yangi investitsiya loyihalarini 
amalga oshirishda hududlardagi maxsus 
iqtisodiy zonalar hamda sanoat kooperatsiyasi 
imkoniyatidan keng foydalanish orqali 
qoʻshilgan qiymat zanjirini yaratish zarurligi, 
tarmoq va hududlar rahbarlari investitsiya 
masalalarini hal etishda sanoat tarmoqlari bilan 
yaqindan ishlashi, asosiy eʼtiborni hududlarda 
iqtisodiyotni diversifikatsiya qilish, yangi ish 
oʻrinlarini koʻpaytirishga qaratishi shartligi 
yuzasidan topshiriqlar berilgandi.

10-mayda Prezidentimizga xorijiy sheriklar 
bilan investitsiyaviy hamkorlik boʻyicha 

erishilgan kelishuvlar ijrosining borishi va 
kelgusi rejalar yuzasidan hisobot berilgan 
boʻlsa, 20-may kuni xorijiy investitsiyalarni jalb 
qilishda banklarning ishtirokiga oid taqdimot 
oʻtkazildi. Aytmoqchimizki, bu yoʻnalishdagi 
vazifalar ijrosi muntazam tahlil qilinib, zarur 
choralar koʻrilyapti.

Shu oʻrinda amaliy jihatga eʼtibor qaratsak. 
Vazirlar Mahkamasining 2024-yil 14-fevraldagi 
“Oʻzbekiston Respublikasining 2024-yil I 
choragiga moʻljallangan investitsiya dasturini 
amalga oshirish chora-tadbirlari toʻgʻrisida”gi 
qaroriga koʻra, shu yilning dastlabki uch 
oyiga moʻljallangan investitsiya dasturi qabul 
qilingan edi.

Dasturda joriy yilning I choragida umumiy 
qiymati 7772,5 million AQSH dollari 
miqdoridagi investitsiyani oʻzlashtirish koʻzda 
tutilgan. Mazkur sarmoyaning 83,9 foizi 
toʻgʻridan toʻgʻri xorijiy investitsiya hissasiga 
toʻgʻri kelishi belgilangan. Xoʻsh, dasturda 
belgilangan vazifalar qay darajada ijro etildi? 
2024-yilning yanvar-mart oylarida asosiy 
kapitalga jami 107,1 trillion soʻm investitsiya 
oʻzlashtirilib, 2023-yilning mos davriga 
nisbatan 174,5 foizni tashkil etdi. Asosiy 
kapitalga oʻzlashtirilgan investitsiyaning 75,9 
foizi jalb etilgan sarmoya, 24,1 foizi korxona, 
tashkilot va aholi mablagʻi hisobiga toʻgʻri 
keldi. Toʻgʻridan toʻgʻri oʻzlashtirilgan xorijiy 
investitsiya miqdori 33,3 trillion soʻmni tashkil 
qilib, jami investitsiyadagi ulushi 2023-yilning 
mos davriga nisbatan 10,1 foiz oshgan.

Statistika agentligi maʼlumotiga koʻra, 
2023-yilda asosiy kapitalga oʻzlashtirilgan 
investitsiya hajmi 352,1 trillion soʻm boʻlgan. 
Shundan asosiy kapitalga oʻzlashtirilgan jami 
xorijiy investitsiya va kreditlar ulushi 53,4 
foizga yetgan. Eng yuqori ulushga ega investor 
davlatlar safida Xitoy (25,6 foiz), Rossiya (13,4 
foiz), Saudiya Arabistoni (7,9 foiz), Turkiya 
(6,4 foiz), BAA (5,8 foiz) va Germaniya (4,3 
foiz) yetakchilik qilmoqda.

2019-yildan boshlab Oʻzbekiston 
iqtisodiyotiga portfelli xorijiy investitsiyalarni 
jalb qilish boshlangani ham muhim jihatlardan. 
Mamlakatimizga ilk portfelli xorijiy investitsiya 
2019-yili hukumatning 1 milliard AQSH dollari 
miqdoridagi obligatsiyalarini London fond 
birjasiga joylashtirishi orqali jalb qilingan 
boʻlsa, 2021-yildan xususiy sektor tomonidan 
xalqaro bozorlarga qimmatli qogʻozlarni 
joylashtirish orqali tashqi qarz jalb qilishda 
faollik kuzatilyapti.

Xususan, “Oʻzbekneftgaz” AJ qiymati 700 
million dollarlik qimmatli qogʻozlarni 4,75 
foiz stavkasi bilan 7 yil muddatga, “UZAUTO 
MOTORS” AJ qiymati 300 million dollarlik 
qimmatli qogʻozlarni 4,85 foiz stavkasi bilan 
5 yil muddatga hamda “Ipoteka bank” AJ 785 
milliard soʻm qiymatidagi qimmatli qogʻozlarni 
16 foiz stavkasi bilan 3 yil muddatga xalqaro 
moliya bozoriga joylashtirdi.

Xorijiy investorlar uchun yaratilgan qulay 
biznes muhiti, huquqiy kafolat va imtiyozlar 
tizimi, chet el sarmoyasi ishtirokidagi 
korxonalarni ragʻbatlantirishga qaratilgan 
chora-tadbirlar majmui mamlakatimiz 
iqtisodiyotiga toʻgʻridan toʻgʻri investitsiya 
oqimini sezilarli darajada koʻpaytirish imkonini 
bermoqda.

PARLAMENTLARARO 
ALOQALAR RIVOJIDA 

YANGI IMKONIYATLAR

Oʻzbekiston va Rossiya oʻrtasidagi hamkorlik aloqalari 
yildan yilga mustahkamlanib bormoqda. Mamlakatlarimiz oʻrtasida  

1992-yil 20-martda oʻrnatilgan diplomatik aloqalar strategik 
sheriklik darajasiga chiqqan. Ittifoqchilik munosabatlari 2005-yildan 

oʻrnatildi va 2022-yildan buyon keng qamrovli strategik sheriklik 
toʻgʻrisidagi deklaratsiyaning imzolanishi bilan oʻzaro hamkorlik yanada 

yuksak darajaga koʻtarildi.

Dilorom FAYZIYEVA, 
Oliy Majlis Qonunchilik 
palatasi qoʻmita raisi

qilishga qaratilgan qonunchilik faoliyatini 
amalga oshiradi.    

2023-yildan boshlab Oliy Majlis 
Qonunchilik palatasi va Davlat dumasi 
oʻrtasidagi hamkorlik boʻyicha komissiya 
faoliyat yuritmoqda. Mazkur tuzilma faoliyati 
doirasida ikki tomondan rahbarlikni amalga 
oshirayotgan quyi palatalar spikerlarining 
oʻzaro tashriflari va uchrashuvlari davomidagi 
amaliy darajadagi muloqotlar ikki tomonlama 
munosabatlar rivojida oʻz natijasini beryapti. 

Shu yil 18-20-fevral kunlari Davlat 
dumasi rahbari V.Volodin taklifiga muvofiq 
Qonunchilik palatasi Spikeri N.Ismoilov 
rahbarligidagi delegatsiyaning Moskva 
shahriga tashrifida Qonunchilik palatasi va 
Davlat dumasi oʻrtasidagi hamkorlik boʻyicha 
komissiyaning birinchi yigʻilishi oʻtkazilib, 
oʻzaro munosabatlarning dolzarb masalalari 
muhokama qilindi. Quyi palatalar oldida 
turgan muhim vazifalar belgilandi. 

Turli yoʻnalishlarda oʻzaro hamkorlikni 
izchil rivojlantirish uchun qulay 
sharoit yaratilishida huquqiy asoslarni 
mustahkamlashga alohida ahamiyat 
qaratilmoqda. 

Saylovchilar murojaatlari va takliflaridan 
kelib chiqqan holda, mehnat migratsiyasiga 
tegishli barcha masalalar, avvalo, tegishli 
kelishuvlarda belgilangan vazifalar 
bajarilishini taʼminlash, migratsiyadagi 
fuqarolarimizning fundamental huquqlarini 
samarali himoya qilishga qaratilgan 
huquqiy, institutsional va tashkiliy asoslarni 
mustahkamlash masalalari ikki mamlakat 
deputatlari diqqat markazida boʻlib kelmoqda.

Rossiya Prezidenti Vladimir Putinning 
mamlakatimizga davlat tashrifi barcha 
sohadagi ikki tomonlama munosabatlarimizda 
yangi sahifa ochadi.

Mubolagʻasiz aytish mumkinki, mazkur 
tashrif ikki mamlakat va xalqlar oʻrtasidagi har 
tomonlama strategik sheriklik munosabatlarini 
mustahkamlash va chuqurlashtirishga xizmat 
qiladi. Oʻz navbatida, davlatlarimiz oʻrtasidagi 
aloqalar yangi bosqichga chiqishi, hamkorlik 
koʻlami yanada kengayishiga zamin yaratadi.

Yurtimizdagi umumtaʼlim maktablarida oʻquv yili 
yakuniga yetib, oʻquvchilar uchun taʼtil boshlandi. Ularning 
taʼtil vaqtini maroqli va mazmunli oʻtkazishida yozgi 
oromgohlarning muhim oʻrni bor. Kuzu qishda sokin bu 
maskanlar ayni mavsumda samimiy, begʻubor qalblardan 
chiqayotgan shoʻx-shodon kulgilarga toʻladi. 

oromgohlarning mavsumga shayligini 
taʼminlash uchun barcha zarur chora-tadbirlar 
amalga oshirildi.

— Viloyatda ayni vaqtda oʻquvchilarning 
yozgi oromgohlarda xavfsiz dam olishini 
tashkil etish boʻyicha zarur tayyorgarlik 
choralari koʻrildi, — deydi boshqarma 
boshligʻi oʻrinbosari Tohir Abdurahmonov. — 
Barcha oromgohlarning mavsumga shayligi 
toʻliq oʻrganildi va aniqlangan kamchiliklar 
bartaraf etildi. Viloyat boʻyicha bolalarni 
sogʻlomlashtirish va dam oldirish jadvallari 
ishlab chiqildi. 

Bolalar  yozgi  sogʻlomlasht i r ish 
oromgohlarida oʻquvchi yoshlarni maʼnan 
barkamol, yetuk inson qilib tarbiyalash 
maqsadida milliy qadriyatlarimiz, urf-odat 
va anʼanalarimizni qamrab olgan holda turli 
maʼnaviy-maʼrifiy tadbirlarni tashkil etish 
ham eng muhim vazifalardan biridir. Buning 

uchun barcha oromgohlarga mavsum davomida 
faoliyat yuritishi uchun 900 ga yaqin pedagog 
jalb qilindi. Ular bilan maxsus dastur asosida 

oʻquv jarayonlari yoʻlga  qoʻyilib, oromgohlarda 
ishlarni toʻgʻri tashkil etish boʻyicha malakasi 
oshirildi. 

Bugungi kunda viloyatda 18 ta oromgoh 
mavjud boʻlib, shundan 11 tasi statsionar, 
5 tasi kunduzgi, 2 tasi mehnat va dam olish 
oromgohidir. Ushbu maskanlar 4 mavsumda 
faoliyat yuritadi va viloyat boʻyicha 15 ming 
440 bolani qamrab olish rejalashtirilgan. 
Shuningdek, bolalar sogʻlomlashtirish 
oromgohlarida ijtimoiy daftarlarga kiritilgan 
oilalarning 1000 dan ortiq farzandini bepul 
sogʻlomlashtirish koʻzda tutilgan.

Viloyatdagi “Ishonch” bolalar 
sogʻlomlashtirish oromgohi mavsumning bir 
oraligʻida 300 bolani bagʻriga olish imkoniyatiga 
ega. Yetarli tajriba va malakaga ega pedagoglar, 
tarbiyachilar, tibbiyot xodimlari jalb etilgan. 
Tabiati oʻziga xos bu soʻlim goʻshada joriy 
mavsumda bolalarning vaqtini samarali tashkil 
etish uchun qizgʻin hozirlik koʻrildi. Jarayonda 
oʻquvchi yoshlar bilan ishlash, madaniyat, sanʼat, 
sport, axborot texnologiyalari, kitob oʻqishga 
qiziqishni oshirishga alohida eʼtibor qaratildi.

— Oromgohimiz mavsumga toʻliq shay 
va bolalarni sogʻlomlashtirish, dam oldirishga 
barcha imkoniyatlar bor. Hamkor tashkilotlar 
bilan birgalikda oʻquvchilar salomatligi, 
xavfsizligini taʼminlash, shuningdek, madaniy 
tadbirlar, teatr, konsert va milliy kinolar 
namoyishlari boʻyicha alohida dasturlar ishlab 
chiqilgan. Shuningdek, malakali pedagoglarimiz 
ham oʻquvchilarning bilimini yanada 
mustahkamlab borish boʻyicha oʻquv rejalari 
tuzgan, — deydi oromgoh direktori Alisher 
Doʻstov.

“Qizilqumsement” aksiyadorlik jamiyatiga 
qarashli “Shaboda” oromgohi ham xushmanzara. 
Maskanda bolalarning yozgi taʼtilini maroqli 
tashkil etish uchun puxta tayyorgarlik koʻrilgan. 

Har yili oromgoh bir oraliqda 300 dan ortiq, 
mavsum davomida 1300 ga yaqin bolani qabul 
qilish imkoniyatiga ega. Muhimi, manzilda 
dam oluvchilarni sogʻlomlashtirish uchun ham 
barcha chora-tadbirlar koʻrilgan. 

— Oromgohimizda “Qizilqumsement” 
aksiyadorlik jamiyati ishchi-xodimlarining 
farzandlari yoʻllanma asosida hordiq chiqaradi. 
Buning uchun malakali pedagoglar jalb 
qilingan va ular ishtirokida seminarlar tashkil 
etildi.  Bolalarning dam olishi belgilangan kun 
tartibi boʻyicha oʻtishi uchun barcha sharoitlar 
yaratildi. Dam oluvchilar qiziqishlari asosida 
toʻgaraklarga jalb etiladi, — deydi oromgoh 
direktori Gulnoza Joʻraqulova. 

Oromgohlardagi zamonaviy, shinam 
yotoqxona, suv havzasi va toʻgaraklar bolalarga 
haqiqiy zavq bagʻishlaydi. Shuningdek, maxsus 
taomnomalar asosida tayyorlangan mazali 
ovqat, aqliy salohiyatni yanada rivojlantirishga 
yoʻnaltirilgan trening mashgʻulotlar, ingliz 
tili oʻquv kursi, milliy va zamonaviy raqs 
hamda mohir qoʻllar toʻgaraklari faoliyat 
koʻrsatadi. Bunda kimdir hunar oʻrgansa, 
boshqasi chet tillarni oʻzlashtiradi, yana kimdir 
sport toʻgaragida mashgʻulotlar bilan band 
boʻladi. Har bir toʻgarak yoshlarning bilim va 
salohiyatini oshirishga, eng asosiysi, barkamol 
shaxslar etib tarbiyalashga qaratilgan. Bundan 
tashqari, oromgohlarda bolajonlar bilan 5 ta 
muhim tashabbusni amalga oshirish boʻyicha 
qiziqarli tadbirlar, ijodiy kechalar ham tashkil 
etiladi.

Gʻolib ABDUSALOMOV,
“Yangi Oʻzbekiston” muxbiri

INVESTITSIYA JOZIBADORLIGI

YANGI O‘ZBEKISTON
Globallashuv sharoitida mamlakatning jahon iqtisodiyotiga integratsiyalashuvi, xalqaro 

moliya institutlari bilan hamkorlikning faollashishi muhim ahamiyat kasb etadi. Shu 
jihatdan soʻnggi yillarda Oʻzbekistonning xalqaro moliyaviy munosabatlardagi ishtiroki 

kengaygani diqqatga sazovor.

DAVR 
NAFASI

Endi Boshqirdistonga Fargʻona qishloq 
xoʻjaligi va sanoat mahsulotlari eksportini 
kengaytirish, 500 kilometr radiusda 5 ta yirik 
millioner shahar bilan chegaradosh boʻlgan, 
muhim transport yoʻlaklari kesishgan nuqtada 
Fargʻona meva-sabzavotlarini Rossiya boʻylab 
tarqatish imkoniyati yaratiladi. Ufa shahri 
yaqinida barpo qilinayotgan, koʻplab federal 
savdo tarmoqlari vakolatxonalari oʻrin oladigan 
mega savdo-logistika majmuasi loyihasida 
fargʻonalik tadbirkorlar ham ishtirok etadi. Unda 
Fargʻona qishloq xoʻjaligi mahsulotlarini faqat 
ulgurji sotishgina emas, balki shu yerda qayta 
ishlash hamda savdo tarmoqlari uchun mos 
oʻlchamlarda qadoqlash yoʻlga qoʻyiladi.

Boshqirdistonning “Agro Respublika” 
kompaniyasi bilan Fargʻonadagi “Export-Import 
Quality” MCHJ oʻrtasida sarxil meva-sabzavot 
mahsulotlarini Rossiyaning yetakchi federal 
savdo tarmoqlariga doimiy yetkazib berish, 
“Tuymazinskiy ovoщyevod” korporativi hamda  
“Energy-Land” MCHJ oʻrtasida gilos, oʻrik, 
shaftoli va boshqa turdagi mevalarni Ufa orqali 
Rossiya bozoriga olib kirish, viloyat hududida 
qoʻshma fermer xoʻjaligi hamda agrovoltaika 
tizimiga asoslangan yirik zamonaviy issiqxona 
barpo etish borasida kelishuvlar amalga oshirildi. 

Qurilish materiallari, mebel va yogʻochsozlik 
mahsulotlari, maishiy texnika, qazish va 
burgʻilash texnologiyalari ishlab chiqarishda 
qoʻshma loyihalarni roʻyobga chiqarish 
imkoniyatlari oʻrganildi. Ufa tramvay-trolleybus 
zavodi Fargʻona viloyatida nisbatan arzon 
elektrobuslar yigʻishni yoʻlga qoʻyish yuzasidan 
taklif bildirdi.

2023-yil oktabr oyida Qozon shahrida 
Oʻzbekiston — Rossiya hududlararo hamkorlik  
III forumi doirasida Fargʻona viloyati hokimligi 
va Boshqirdiston Respublikasi hukumati 
oʻrtasida hamkorlikni rivojlantirish boʻyicha 
imzolangan 2023-2025-yillarga moʻljallangan 
chora-tadbirlar rejasi izchil bajarilmoqda. 
Xususan, viloyatda  yetishtirilayotgan meva-
sabzavot eksportini kengaytirish maqsadida 
Boshqirdistonda maxsus savdo uylari va 
bozorlar, agrologistika markazlari va saqlash 
omborlari tashkil etish masalasi toʻla qoʻllab-
quvvatlandi. Fargʻonalik tadbirkorlar uchun 
alohida yer maydonlari ajratish va davlat 
koʻmagini koʻrsatishga kelishib olindi.

Yevrodagi suveren xalqaro obligatsiyalar 
Oʻzbekistonning Barqaror rivojlanish 
maqsadlarini moliyalashtirish uchun Oʻzbekiston 
Respublikasi BRM obligatsiyalari dasturi 
doirasida chiqarilgan. Mazkur dastur mablagʻni 
taqsimlash, loyihalarning Oʻzbekistonning 
Barqaror rivojlanish maqsadlariga taʼsiri 
boʻyicha hisobotlarini tayyorlash va eʼlon 
qilishni ham koʻzda tutadi. Ushbu xalqaro 
obligatsiyalardan tushgan mablagʻ davlat 
budjeti taqchilligini qoplash va Barqaror 
rivojlanish maqsadlarini moliyalashtirish uchun 
yoʻnaltiriladi.

Globallashuv sharoitida mamlakatning 
jahon iqtisodiyotiga integratsiyalashuvi, 
xalqaro moliya institutlari bilan hamkorlikning 
faollashishi muhim ahamiyat kasb etadi. Shu 
jihatdan soʻnggi yillarda Oʻzbekistonning 
xalqaro moliyaviy munosabatlardagi ishtiroki 
kengaygani diqqatga sazovor. Chunki buning 

Nuriddin MAMAJONOV, 
Fargʻona viloyati hokimining investitsiyalar, 
sanoat va savdo masalalari boʻyicha oʻrinbosari

Mazkur yoʻnalishlarda Fargʻonaning 
“Energy-Land” hamda Rossiyaning “VkusArgo” 
kompaniyalari Quva tumanida qiymati 50 million 
dollar va Ufa shahrida taxminiy qiymati 16 
million dollar boʻlgan agrologistika markazlarini 
tashkil etish ustida ish olib bormoqda.

Viloyat hokimi Xayrullo Bozorov va 
Boshqirdiston rahbari Radiy Xabirov 
uchrashuvida Boshqirdiston hududida gʻalla, 

 kartoshka, kungaboqar, dukkakli ekinlar va 
boshqa turdagi qishloq xoʻjaligi mahsulotlari 
yetishtirish hamda chorvachilik loyihalarini 
amalga oshirish uchun yer maydonlari ajratib 
berish taklifi ham oʻrtaga tashlandi. Bu yerda 
yetishtirilgan mahsulotlarning asosiy qismi 
Oʻzbekiston bozoriga eksport qilinishi koʻzda 
tutilgan. Radiy Xabirov ushbu taklifni maʼqullab, 
Boshqirdiston hududidan 10 ming gektargacha 
yer ajratishga tayyor ekanini bildirdi. Ushbu 
loyihalarga Fargʻona viloyatidan dastlabki 
sarmoya kiritish imkoniyatiga hamda sohada 
tajribali ishchi-xodimlarga ega tadbirkorlar jalb 
etilishiga, Boshqirdiston tomonidan ularning 
moliyaviy yordam va texnologiyalar bilan 
qoʻllab-quvvatlanishiga kelishib olindi.  

“Bashinkom” ilmiy-tadqiqot korxonasi 
nafaqat Rossiya, balki Yevropa oʻsimlik va 
chorvachilik tarmoqlari uchun 250 turdagi 
ekologik toza mikrobiologik preparatlar hamda 
biooʻgʻitlar yetkazib berish bilan shuhrat 
qozongan. Bugungi kunda korxonaning 6 ta 
zavodi va 5 ta laboratoriyasi mavjud. Bu yerda 
qishloq xoʻjaligi va biologiya sohasidagi 100 
dan ziyod fan doktori va fan nomzodi, ilmiy 
xodimlar faoliyat koʻrsatmoqda. 

Viloyat hokimi taklifi bilan Fargʻonadagi 
“Swiss agro” Oʻzbekiston — Shveysariya 
qoʻshma korxonasi hamda “Bashinkom” 
oʻrtasida qoʻshma ishlab chiqarish loyihasini 
amalga oshirish yuzasidan kelishuvlarga 
erishildi. 

Boshqirdistonning yirik agrosanoat majmuasi 
— “Alekseyevskiy” davlat unitar qishloq 
xoʻjaligi korxonasi ilgʻor texnologiyalarni 
qoʻllagan holda barcha mahsulotlar uchun 
“daladan doʻkongacha” boʻlgan uzluksiz tizim 

joriy qilgan. 700 dan ziyod ishchi-xodim mehnat 
qilayotgan majmua ochiq ekin maydonlari, 
issiqxonalar, savdo doʻkoni, chorvachilik fermasi, 
mahsulotni qayta ishlash va qadoqlash liniyalari, 
sut va goʻshtni qayta ishlash tarmoqlari, un va un 
mahsulotlari ishlab chiqarish, konditerlik sexi, 
yem tayyorlash  va boshqa qator tuzilmalarni 
oʻz ichiga olgan. Istiqbolli dasturlar doirasida 
mazkur yoʻnalishlardagi tashabbus va loyihalar 
viloyat boʻylab  ommalashtiriladi. 

Sverdlovsk viloyatida ulgurji va chakana 
savdo bilan shugʻullanuvchi “Sima-Lend” 
kompaniyasi 200 dan ortiq brend ostida turli 
maishiy tovarlar ishlab chiqaradi. Bu yerda 
13 mingdan ziyod xodim faoliyat koʻrsatib, 

bir paytning oʻzida 5 ming maxsus operator 
yordamida onlayn savdoni amalga oshiradi. 
Kompaniya Rossiyadan tashqari Xitoy va 
Hindiston bozorlarida faol ishlaydi. “Sima-
Lend” taʼsischisi Andrey Simanovskiy nafaqat 
Fargʻona, balki butun Oʻzbekistonda ishlab 
chiqarilgan mahsulotlarni oʻzi yaratgan 
savdo tizimi orqali xalqaro bozorda keng 
sotishga koʻmaklashishga tayyorligini bildirib, 
Fargʻonada oʻz ofisini ochishini maʼlum qildi. 

Fargʻona va Sverdlovsk  viloyatlari 
oʻrtasida soʻnggi yillarda jadal rivojlanib 
borayotgan hududlararo hamkorlik samarasida 
viloyatda ishlab chiqarilayotgan toʻqimachilik 
mahsulotlari kompaniya katalogidan oʻrin olgan. 
Ayni kunda Rishton kulollik buyumlarini sotish 
va targʻib qilish boʻyicha istiqbolli loyihalar 
amalga oshirilyapti. 

Sverdlovsk viloyatidagi kasbiy 
taʼlim sohasida Rossiyaning eng ilgʻor 
muassasalaridan biri — Pervouralsk 
metallurgiya kollejida dual taʼlim hamda 
ishlab chiqarish korxonalari bilan 
hamkorlikdagi tajriba  koʻpchilikda katta 
taassurot qoldirdi. Koʻp profilli hamda bir 
necha bosqichli ushbu taʼlim muassasasi 24 
ta boshlangʻich hamda 13 ta oʻrta-maxsus 
mutaxassislik boʻyicha yoshlarga kasbiy 
taʼlim berib keladi. Bundan tashqari, 43 ta 
yoʻnalishda kasbga oʻqitish hamda malaka 
oshirish dasturlari ham mavjud. Sanoat sohasi 
kasblariga oʻqitishda oʻquv jarayoni va ishlab 
chiqarish amaliyotini birgalikda olib borishga 
qaratilgan Germaniyaning dual taʼlim tizimi 
oʻta muvaffaqiyatli tatbiq etilgan.

Muassasa mintaqadagi yirik metallurgiya 
korxonalariga shartnoma asosida kerakli 
mutaxassislar tayyorlab beradi va ular bilan 
birgalikda taʼlim-ishlab chiqarish klasterlari 
shakllantirilgan. Taʼlimda nazariy darslardan koʻra 
koʻproq amaliy jarayonlar ishlab chiqarish bilan 
bir xil sharoitda tashkil etilgan. Dars berayotgan 
oʻqituvchilar buyurtmachi korxonalarda malaka 
oshirishi shartligi belgilab qoʻyilgan. 

Davlat byudjetidan kollej uchun ajratiladigan 
mablagʻ pedagog xodimlar ish haqiga 
yoʻnaltirilsa, korxonalar tomonidan shartnoma 
asosida toʻlab beriladigan mablagʻ (bu muassasa 
byudjetining 60 foizdan ortigʻi) talabalar uchun 
zamonaviy oʻquv-amaliyot texnologiyalari 
sotib olish, metodik qoʻllanmalar yaratish, 
muassasani ushlab turish xarajatlari, yoʻriqchi-
ustalarni shartnoma asosida ishga jalb qilish 
kabi istiqbolli  loyihalarga sarflanadi. Eʼtiborlisi, 
mablagʻlar kollejning NNT shaklidagi 
boshqaruv kompaniyasi hisobiga kelib tushadi 
va barcha xarajatlar boʻyicha shaffof hisobdorlik 
taʼminlanadi.

Bolalar va yoshlarni metallurgiya 
mutaxassisliklariga qiziqtirish maqsadida 
kollej tomonidan bogʻchalarda turli multfilmlar 
namoyish etib boriladi, maktablarda 
uchrashuvlar, tanishtiruv tadbirlari tashkil 
qilinadi. Pervouralsk shahri maʼmuriyati 
tomonidan esa metallurgiya sohasida kerakli 
mutaxassislar soni va yoʻnalishlar boʻyicha 
doimiy monitoring yuritiladi va bu maʼlumotlar 
kollej uchun muhim manbadir.

Uch tomonlama shartnoma asosida taʼlim 
olayotgan yoshlar kollejni tamomlagach, 
buyurtmachi korxonada ishlashni istamasa, 
oʻquv davri uchun sarflangan xarajatlarni qoplab 
berishi kerak boʻladi. Agar korxona doimiy ish 
bilan taʼminlay olmasa, belgilangan tovon puli 
(kompensatsiya) toʻlashi lozim.

Sverdlovsk viloyatidagi “Banter Grupp” 
kompaniyasining ishlab chiqarishga 
ixtisoslashgan tuzilmasi — “Obyedinennaya 
neftegazovaya gruppa” korxonasi yoqilgʻi-
energetika kompleksi uchun uskunalarni 
loyihalash, ishlab chiqarish va ishga 
tushirish bilan shugʻullanadi. Bu kompaniya 
mamlakatimiz bozori bilan yaxshi tanish. 
Istiqbolda Fargʻonada yangi qoʻshma investitsion 
loyiha amalga oshirilib, mamlakatimizda soha 
korxonalari uchun kerakli uskunalarni ishlab 
chiqarish yoʻlga qoʻyiladi.

Fargʻona viloyati hamda Boshqirdiston 
Respublikasi va Sverdlovsk viloyatlari oʻrtasida 
imzolangan investitsiyaviy kelishuvlar, savdo 
shartnomalarining umumiy qiymati 562 million 
dollardan oshdi. 

Jasurbek ATANIYAZOV, 
iqtisodiyot fanlari 
doktori, professor

natijasida xalqaro moliya bozorlaridan 
kapital jalb etish orqali milliy iqtisodiyot 
barqarorligini oshirish imkoniyati kengayadi. 
2018-yilda Oʻzbekistonning suveren kredit 
reytingini olishi bilan ularni jahon moliya 
bozorlarida joylashtirish imkoniyati yaratilgani 
alohida eʼtirofga loyiq. 2019-yilning fevral 

oyida esa dunyoning eng nufuzli birjalaridan 
hisoblangan London fond birjasida Oʻzbekiston 
tarixida birinchi marta yevrobondlar, yaʼni 
yevroobligatsiyalar bozorga qoʻyildi. Bunda 
5 yillik 500 million dollarlik yevrobondlar 
4,75 foizdan, 10 yillik 500 million dollarlik 
yevrobondlar esa 5,375 foizdan joylashtirildi. 
Qarz obligatsiyalarini qaytarish muddatlari etib 
2024-yil va 2029-yillar belgilandi. 

Oʻzbekistonning AQSH dollarida xalqaro 
moliya bozorlariga joylashtirgan obligatsiyalari 
yevroobligatsiyalar deb ataladi. Milliy valyutada 
xalqaro moliya bozorlariga joylashtirilgan 
obligatsiyalar suveren xalqaro obligatsiyalardir. 
Yevroobligatsiya pul-kredit siyosati instrumenti 
boʻlib, foiz stavkalarini tartibga solish, tijorat 
banklarida likvidlilik darajasini oshirish, 
mamlakat iqtisodiyotini barqarorlashtirish, 
byudjet taqchilligini qoplash, investitsion 
loyihalarni moliyalashtirish uchun qoʻshimcha 
resurslarni jalb etish kabi maqsadlarda hukumat 
yoki korporativ sektor tomonidan xalqaro 
fond birjalarida chiqariluvchi qarz vositasi 
hisoblanadi. Xalqaro amaliyotda hukumat, 
tadbirkorlik subyektlari, tijorat banklari, 
markaziy banklar tomonidan obligatsiyalar 
joylashtirish keng tarqalgan.

Yevroobligatsiya emitentlar tomonidan qulay 
mamlakat tanlangan holda uzoq muddatga, past 
foiz stavkalarida joylashtiriladi. Obligatsiyalarni 
joylashtirish erkin bozor sharoitida auksion 
oʻtkazish orqali amalga oshiriladi. 

Investorlar obligatsiyani sotib olish zarurati 
va hajmi toʻgʻrisidagi qarorini mustaqil qabul 
qiladi. Ular bu orqali investitsion portfelni 

diversifikatsiya qiladi hamda qoʻshimcha 
daromadga ega boʻladi. Yevroobligatsiya 
kreditlarga nisbatan arzon, nominal qiymati 
kichik va yuqori likvid aktiv sifatida tasniflanadi.

Maqolamiz avvalida keltirganimiz 

maʼlumotlar esa Oʻzbekiston milliy valyutadagi 
suveren xalqaro obligatsiyalarni xalqaro moliya 
bozorlariga joylashtirish boʻyicha yaxshi 
tajribaga ega boʻlib borayotganini anglatadi.  

 Milliy valyutadagi suveren xalqaro 
obligatsiyalarning xalqaro moliya bozorlarida 
joylashtirilishi quyidagilarga xizmat qilmoqda:

— mamlakatimizning iqtisodiy salohiyatini 
xalqaro sarmoyadorlarga batafsil namoyish 
etib, ular uchun respublikamizga investitsiya 
kiritishda suveren riskni toʻgʻri baholash 
imkoniyatini bermoqda;  

— suveren xalqaro obligatsiyalarning 
ikkilamchi bozordagi kotirovkasi barqaror 
iqtisodiy siyosat yuritish barometri boʻlib xizmat 
qilmoqda; 

— tashqi moliyalashtirish manbalarini 
diversifikatsiya qilishga sharoit yaratmoqda; 

— tijorat banklari va moliyaviy tashkilotlar 
uchun benchmark boʻlib xizmat qilish barobarida 
yirik investitsion loyihalarni moliyalashtirish va 
tadbirkorlik rivojiga asos boʻlmoqda.  

BMTning 17 ta maqsadni qamrab olgan 
2030-yilgacha boʻlgan davrda barqaror 
rivojlanish kun tartibi dasturi ishlab chiqilgan, 
undagi maqsadlar, asosan, aholining ijtimoiy-
iqtisodiy darajasi va turmush farovonligini 

oshirishga qaratilgan. Bular jumlasiga 
kambagʻallikni kamaytirish, aholi turmush 
farovonligini oshirish, sogʻliqni saqlash tizimini 
rivojlantirish, taʼlim sifatini oshirish, gender 
tenglikni qoʻllab-quvvatlash, yangi ish oʻrinlari 
yaratish, iqtisodiy oʻsishni ragʻbatlantirish va 
infratuzilma barqarorligini oshirish kabilar 
kiradi.

BRMga erishish uchun sezilarli hajmda 
davlat va xususiy investitsiyalar talab etiladi. 
Oʻzbekiston BMTga mos keladigan milliy 
barqaror rivojlanish maqsadlarini ishlab 
chiqqan. Tahlillarga koʻra, unga erishish uchun 
Oʻzbekistonga har yili kamida 6 milliard AQSH 
dollariga teng qoʻshimcha investitsiyalar zarur 
boʻladi. Shu bois, xalqaro investorlarni jalb 
qilish va xalqaro obligatsiyalar chiqarish 
amaliyotlari yoʻlga qoʻyilgan. Buning 
uchun 2021-yilda Oʻzbekistonning BRM 
obligatsiyalari dasturi ishlab chiqildi va 
oʻsha yilning 12-iyulida birinchi marta 
Oʻzbekistonning Barqaror rivojlanish 
maqsadlari (BRM)ga erishishga yoʻnaltirilgan 
2,5 trillion soʻm miqdoridagi milliy val-
yutadagi xalqaro suveren obligatsiyalari 
xalqaro moliya bozoriga joylashtirilgandi. 
Ushbu tranzaksiya MDH doirasida ilk BRM 
obligatsiyalari hisoblanadi. Undan kelib 
tushgan mablagʻ milliy barqaror rivojlanish 
maqsadlariga erishishga qaratilgan loyihalarni 
moliyalashtirish boʻyicha respublika budjeti 
xarajatlarini qoplashga sarflanmoqda. Xususan, 
ushbu mablagʻlar hisobidan 12 ta yangi bolalar 
bogʻchasi, 2 ta maktab va 7 ta shifoxona 
qurilgan, 23 ta mavjud bolalar bogʻchasi, 31 
ta maktab va 29 ta shifoxona rekonstruksiya 
qilingan. 

Jahon moliya bozorlaridagi xalqaro 
obligatsiyalar boʻyicha operatsiyalar natijasida 
Oʻzbekiston muvaffaqiyatli kelishuvlarga 
erishmoqda. Investorlar qiziqishi yuqoriligi 
tufayli 3 ta valyutada suveren xalqaro 
obligatsiyalar joylashtirishga muvaffaq 
boʻlingani  Oʻzbekistonning xalqaro moliya 
bozoriga integratsiyalashuvi kuchayishiga 
xizmat qiladi. 

Boshlanishi 1-betda

Boshlanishi 1-betda

O‘ZBEKISTONNING 
SUVEREN XALQARO OBLIGATSIYALARI 

Фарғоналик тадбиркор-деҳқонлар Бошқирдистон ҳудудида қишлоқ хўжалиги 
маҳсулотлари етиштириш ҳамда чорвачилик лойиҳаларини амалга оширади

Unda fargʻonalik tadbirkor-dehqonlar qishloq xoʻjaligi mahsulotlari 
yetishtirish hamda chorvachilik loyihalarini amalga oshiradi

10 MING GEKTARGACHA YER AJRATILADI
Boshqirdiston hududida

FOYDA QANDAY MAQSADLARDA ISHLATILMOQDA?

Hamkorlik istiqbollari



YANGI O‘ZBEKISTONJAMIYAT
Keyingi yillarda  paxta xomashyosini chuqur qayta ishlash orqali qoʻshilgan  qiymat zanjiriga 
asoslangan tayyor va yarim tayyor mahsulotlar ishlab chiqarishga eʼtibor oshdi. Natijada shu 
kunga qadar faqat birlamchi qayta ishlangan paxta tolasini  xomashyo sifatida deyarli tekinga 

berib yuborish bilan bogʻliq holatlarga chek qoʻyildi.

Umuman olganda, hozirgi islohotlar Oʻzbekistonni oʻziga xos toʻqimachilik 
xabiga aylantirmoqda. Shu maqsadda qator hujjatlar qabul qilinmoqda, 
sohaga investitsiyalar jalb etish, yangi ishlab chiqarish quvvatlarini yaratishga 
alohida ahamiyat berilmoqda. Jumladan, davlatimiz rahbari joriy yil 1-mayda 
“Toʻqimachilik va tikuv-trikotaj sanoatini rivojlantirishni yangi bosqichga 
olib chiqish chora-tadbirlari toʻgʻrisida”gi farmonni imzoladi. 

— Mazkur hujjat bilan sohaga qator yangiliklar kiritildi, — deydi  
“Oʻztoʻqimachiliksanoat” uyushmasi boshqarma boshligʻi Abdugʻaffor 
Umaraliyev. — Jumladan, qator kichik sanoat zonalari, qolaversa, Toshkent 
viloyatidagi toʻqimachilik sanoati mahsulotlarini chuqur qayta ishlashga 
ixtisoslashgan industrial texnopark toʻliq infratuzilma bilan taʼminlanadigan 
boʻldi. Tadbirkorlar talablari asosida ishlab chiqarish binolari, shuningdek, suv 
inshootlarini qurish uchun toʻqimachilik sanoati zonalari direksiyalariga 10 yil 
muddatga uch yillik imtiyozli davr bilan yillik toʻrt foizli stavkada, qolgan davr 
uchun 5 foizli stavkada mablagʻ ajratiladi. Toʻqimachilik sanoati zonalarida 
quriladigan ishlab chiqarish bino-inshootlari tadbirkorlarga yetti yilgacha 
muddatga boʻlib-boʻlib toʻlash sharti bilan yoki ijara asosida beriladi. Gazlama, 
mato va boʻyash uchun uskunalar xarid qilish ham qoʻllab-quvvatlanadi. 

2024-yil 1-maydan 2026-yilning 1-mayiga qadar tadbirkorlarning barqarorlik 
reytingidagi  “A”, “AA”, “AAA” toifadagi toʻqimachilik va tikuv-trikotaj 
yoʻnalishidagi tadbirkorlik subyektlarida soliq tekshiruvlari oʻtkazilmaydi. 
Qoʻshilgan qiymat soligʻi summasi oʻrnini qoplash bir kun muddatda 
tekshiruvlarsiz amalga oshiriladi. 

Shuningdek, 2026-yilning 1-yanvarigacha toʻqimachilik sanoati zonalari 
direksiyalari va ularda tashkil etiladigan korxonalar mol-mulk, yer va suv 
resurslari soligʻidan ozod etiladi. 

Toʻqimachilik mahsulotlari ishlab chiqarish uchun zarur boʻlgan hamda 
mamlakatimizda ishlab chiqarilmaydigan xomashyo, butlovchi va ehtiyot 
qismlar 2027-yilgacha bojxona bojidan ozod etilishi, Bangladesh, Vyetnam, Misr 
va Marokashda savdo uylari ochilishi hamda ushbu savdo uylaridagi omborlar 
eksportchilarimizga ijaraga berilishi navbatdagi vazifalar sirasiga kiradi. Demak, 
eksportchi tadbirkorlarimiz mahsulotlarini qayerga joylashtiraman, degan 
tashvishdan qutuladi. Ular uchun xorij davlatlarida joy tayin boʻladi. Bunday 
yangilik va yengilliklar soha ishlab chiqaruvchilarini yangi marralar sari undab, 
Oʻzbekistonni  oʻziga xos toʻqimachilik xabiga aylantirish va mamlakatimizni 
jahon bozoriga tanitishda qoʻl keladi. Bular pirovardida 2027-yil yakunigacha 
ip-kalavani yuz foiz qayta ishlashga erishish uchun zamin yaratadi.  

tibbiyot klinikasida Afgʻoniston  fuqarolariga 
 tibbiy xizmat koʻrsatish hamda ushbu klinikada 
davolash imkoni boʻlmagan ogʻir turdagi 
kasalliklarga chalinganlarga mamlakatimizdagi 
davlat va nodavlat tibbiyot muassasalarida 
davolanish uchun tibbiy kirish vizasi olishga 
yoʻllanma berish koʻzda tutilmoqda, — deydi 
Surxon daryo viloyati investitsiyalar, sanoat va 
savdo boshqarmasi boʻlim boshligʻi Jamshidbek 
Yoqubov. — Eʼtiborlisi, Afgʻoniston va Pokiston 
fuqarolariga savdo doʻkonlari, xizmat koʻrsatish 
va ishlab chiqarish uchun moʻljallangan bino va 

Taraqqiyot mezonlari

Qaror va ijro

2017-yilda joriy etilgan klaster tizimi  xomashyodan 
tayyor mahsulotgacha yagona ishlab chiqarish zanjirini 
shakllantirishga turtki boʻldi. Oʻtgan davrda klaster 
modeli oʻz samaradorligini koʻrsatdi. Tuzilmaning ushbu 
shakli ishlab chiqaruvchi fermerlarning tranzaksion 
xarajatlarini sezilarli darajada kamaytirishga imkon 
yaratib, toʻqimachilik sanoati mahsulotlari narx 
raqobatbardoshligini oshirishga yordam beradi. Shu 
bilan birga, AQSH, Yevropa (Germaniya, Italiya, Polsha 
va boshqalar), Janubiy Koreya va MDH davlatlarida  
80 dan ortiq savdo uyi, vakolatxonalari va agentlik 
tizimlari faoliyat yuritmoqda. Yana qoʻshimcha ravishda 
xorijda 16 ta korxonaning savdo uylari ochiladi.

Oʻzbekistonda “Better Cotton” dasturi paxta ishlab 
chiqaruvchilarning xalqaro bozorlarga yaqinlashishini 
taʼminlab, ishlab chiqarish amaliyotini doimiy 
takomillashtirishni qoʻllab-quvvatlayapti. Yaʼni 
Oʻzbekiston paxta mahsulotlarini Yevropa Ittifoqining 
yangi talablariga oldindan moslashtiryapti. 

2023-yil may oyida mehnat standartlarini 
takomillashtirish va global taʼminot zanjirlarida 
raqobatbardoshlikni oshirish maqsadida Xalqaro mehnat 
tashkiloti va Xalqaro moliya korporatsiyasining “Better 
Work” loyihasi boʻyicha qoʻshma tashabbusini amalga 
oshirish loyihasi boshlandi. Germaniya Iqtisodiy 
hamkorlik va taraqqiyot federal vazirligi (BMZ), 
Germaniya xalqaro hamkorlik jamiyati (GIZ) tomonidan 

“Paxta sanoatida barqaror rivojlanish va qoʻshilgan 
qiymatni oshirish, “Fashion Tashkent Incubator”, 
“Oʻzbekistonda kasb-hunar taʼlimi tizimini isloh qilish 
va modernizatsiya jarayonini qoʻllab-quvvatlash” kabi 
loyihalar amalga oshirilmoqda. Ushbu dasturlar suv va 
yer resurslaridan oqilona foydalanish, atrof-muhitga 
zararli taʼsirlarning oldini olish, mehnat xavfsizligini 
taʼminlash, xalqaro mehnat standartlariga amal qilish, 
yuqori malakali kadrlar tayyorlashga qaratilgani bilan 
ahamiyatlidir. Chunki bu omillar ham dunyoning yetakchi 
brendlari va yirik chakana savdo tarmoqlari vakillarining 
Oʻzbekistonga kirib kelishiga, xorijiy investitsiyalarni 
jalb etishga hamda oʻzbek paxtasidan tayyorlangan 
mahsulotlar jahon bozoriga kirib borishiga xizmat qiladi.  

Umuman,  bu yil mamlakatimiz toʻqimachilik sohasida 
katta yangiliklar boʻladi. Gap shundaki, sentabr oyida 
Samarqandda ITMF (Xalqaro toʻqimachilik ishlab 
chiqaruvchilari federatsiyasi) hamda IAF (Xalqaro kiyim-
kechak federatsiyasi)ning yillik konferensiyasi oʻtkazilishi 
rejalashtirilgan. Bu ham Oʻzbekiston toʻqimachilik sanoati 
mavqeini oshirib, dunyo bozoriga yanada chuqurroq kirib 
borishimizga muhim turtki beradi. 

Dilshod ULUGʻMURODOV,
Rasuljon KAMOLOV,

“Yangi Oʻzbekiston” muxbirlari

Nima uchun toʻqimachilik sohasi xususida 
fikr yurita turib, ushbu kompaniyaga alohida 
toʻxtalyapmiz. Aytish joizki, kompaniya 
vakillari mamlakatimizda xorijiy investorlar 
va ishbilarmonlarga yaratilayotgan shart-
sharoitlarga ishongan holda birinchilardan boʻlib 
sohaga pul tikkanlardan. Yaʼni u mamlakatimiz 
paxta-toʻqimachilik sanoatida faol ishtirok etib 
kelmoqda. “Indorama Corporation” kompaniyasi 
shu kunga qadar Oʻzbekiston bozoriga umumiy 
500 million dollardan ortiq toʻgʻridan toʻgʻri 
investitsiya kiritgani buning tasdigʻidir.

Kompaniya jahonning eng yirik poliester ip 
ishlab chiqaruvchisi hisoblanadi. Uning jahon 
bozoridagi ulushi 5 foizdan ortiqni tashkil etadi. 
Shuningdek, kompaniyaning 28 mamlakatda 
joylashgan 70 ta ishlab chiqarish korxonasida  

YANGICHA YONDASHUV ISHGA BARAKA KIRITADI

INVESTITSIYASIZ FAOLIYATNI TASAVVUR ETISH QIYIN

30 mingdan ortiq xodim mehnat qilmoqda.  Umumiy 
yillik daromadi 10,5 milliard dollardan iborat. 

Kompaniya loyihalari tufayli mamlakatimizda 
ham mahalliy paxta xomashyosidan dunyo 
talablariga mos yuqori sifatli  ip-kalava ishlab 
chiqarish yoʻlga qoʻyildi. Bugunga kelib, 
bu yerda ishlab chiqarilayotgan mahsulotlar  
Yevropa va Markaziy Osiyodagi yirik 
toʻqimachilik tarmoqlariga yetkazib berilmoqda. 
Xususan, kompaniyaning Fargʻona viloyatidagi 
ilk loyihasi boʻlgan “Indorama Kokand Textile” 
korxonasining paxta-toʻqimachilik sanoatiga 
qoʻshgan hissasi kundan kunga ortib bormoqda. 
Keyingi yillarda  paxta xomashyosini chuqur 
qayta ishlash orqali qoʻshilgan  qiymat zanjiriga 
asoslangan tayyor va yarim tayyor mahsulotlar 
ishlab chiqarishga eʼtibor oshdi. Natijada shu 

kunga qadar faqat birlamchi qayta ishlangan paxta 
tolasini  xomashyo sifatida deyarli tekinga berib 
yuborish bilan bogʻliq holatlarga chek qoʻyildi. 
Endi bu sanoat xomashyosidan mahalliy sharoitda 
tayyor va yarim tayyor mahsulotlar ishlab 
chiqarish imkoniyatlari kengaydi.  Hozirgacha 
birgina shu korxonaga umumiy qiymati 164 
million AQSH dollari miqdorida investitsiya 
kiritilib, yiliga 50 ming tonna paxta xomashyosini 
qayta ishlash, turli oʻlcham va  koʻrinishga ega 
37 ming tonnadan ortiq sanoatbop ip-kalava 
ishlab chiqarish yoʻlga qoʻyildi. Mingdan ziyod 
kishining bandligi taʼminlandi. Oʻtgan yilning 
oʻzida 110 million dollarlikdan ortiq mahsulot 
eksport qilindi.

— Oʻzbekistonda investorlarni qoʻllab-
quvvatlash borasida yaratib berilgan imtiyoz va 
imkoniyatlar hamkorligimizni mustahkamlash, 
investitsiya miqdorini oshirishga xizmat qilayotir, — 
deydi “Indorama Kokand Textile” korxonasi bosh 
ofisi direktori  Rajib Jayn. — Ayni kunda “yashil” 
energiyadan foydalanish yoʻnalishida istiqbolli 
loyihalarni ham ishga tushirdik. Bu maqsadlar 
uchun qiymati 4 million 270 ming dollar boʻlgan 
loyiha amalga oshirildi.

Kompaniya istiqbolli loyihalarning yana  
biri — suyuq mineral oʻgʻitlar ishlab chiqarishni 
ham yoʻlga qoʻydi. 2019-yilda Qoʻqon superfosfat 

zavodining 96 foiz aksiyasi sotib olinib, keng 
koʻlamli modernizatsiya ishlari bajarildi. Ispaniya, 
AQSH, Rossiya, Turkiya, Hindiston, Xitoyning 
yetakchi kompaniyalaridan zamonaviy uskunalar 
olib kelib oʻrnatildi. Buning  hisobiga ishlab 
chiqarish quvvati yiliga 75 ming tonnadan 350 
ming tonnaga yetkazildi.

Ayni paytda korxonada 40 million dollardan 
ortiq investitsiya hisobiga loyihaning  ikkinchi 
bosqichi bajarilmoqda. Natijada yuzdan ziyod ish 
oʻrni yaratiladi, yiliga 24 million dollarlik uch 
turdagi yangi mahsulot ishlab chiqariladi.

Toʻqimachilik mahsulotlari tayyorlash hamda 
eksportga yoʻnaltirish bugun Oʻzbekiston 
toʻqimachilik sanoati bozorida katta ahamiyat kasb 
etyapti. Muhimi, sifatli sanoat, isteʼmol tovarlari 
va qishloq xoʻjaligi mahsulotlari ishlab chiqarishga 
kiritilayotgan maqsadli sarmoya hajmi kundan 
kunga ortib bormoqda. Oʻtgan yili yurtimizdan 
hamkor bozorlarga 3,5 milliard dollarlikdan 
ortiq toʻqimachilik va tikuv-trikotaj mahsulotlari 
eksport qilingani fikrimiz tasdigʻidir. 

Bundan tashqari, bir yil ichida 74 ta loyiha ishga 
tushirilishi hisobiga 23 ming kishining bandligi 
taʼminlandi, 71,5 ming tonna ip-kalava, 74 million 
kvadrat metr ip-gazlama, 34,5 ming tonna mato, 14 
million juft paypoq, 120 million dona tikuv-trikotaj 
mahsuloti ishlab chiqarish quvvatlari yaratildi.  

DUNYO SAVDO MARKAZIGA AYLANAYOTGAN TERMIZ
Prezidentimizning joriy yil 13-maydagi “Termiz xalqaro savdo markazi” 
erkin savdo zonasi faoliyatini yoʻlga qoʻyish va rivojlantirish boʻyicha 
qoʻshimcha chora-tadbirlar toʻgʻrisida”gi qaroriga koʻra, “Termiz 
xalqaro savdo markazi” hududida faoliyat yurituvchi Oʻzbekiston 
Respublikasida roʻyxatga olingan tadbirkorlik subyektlariga Afgʻoniston 
va chet el fuqarolari hamda fuqaroligi boʻlmagan shaxslarni mehnat 
faoliyatini amalga oshirish huquqi uchun tasdiqnoma olmasdan, mehnat 
shartnomalari asosida ishga qabul qilishga ruxsat beriladi.

 inshootlarni  ijaraga olish, shuningdek, istisno 
tariqasida mulk sifatida sotib olish huquqi berildi.

Oʻzbekiston va Afgʻoniston xalqlari 
azaldan bir daryodan suv ichgan. Ikki birodar 
xalqning maʼnaviy va tarixiy qadriyatlari, 
bozori mushtarak boʻlgan. Asrlar sinovida 
toblangan boqiy anʼanalar bugun yana tarixiy 
oʻzaniga qaytmoqda. Ayni jihatlar afgʻonistonlik 
tadbirkorlarni ham xursand qilmoqda.

— Yurtingizning janubiy darvozasi bugun 
dunyoga ochilmoqda. Bu jafokash xalqimiz va 
hamisha bizni qoʻllab-quvvatlab kelayotgan 

Oʻzbekistonning saʼy-harakati ortidan qayta 
tiklana boshlagan yurtimiz uchun imkoniyat, 
— deydi afgʻonistonlik tadbirkor Jamol Nosir 
Aziziy. — Xalqaro markaz nafaqat ikki mamlakat, 
balki Markaziy Osiyo va Afgʻonistonga qoʻshni 
mamlakatlar iqtisodiyotiga, eksport salohiyatiga 
katta impuls beradi. Markazda 4 mingdan ortiq 
savdo doʻkoni, eksport-import operatsiyasi uchun 
logistika markazlari, mehmonxona, restoranlar, 
shuningdek, dam olish maskanlari ish boshlaydi.

Termiz tumanidagi xalqaro markazda ulgurji 
va chakana savdo uchun badal pulini oʻzbek soʻmi 
bilan birga AQSH dollari, rubl, yevro, yuanda 
toʻlashga ruxsat berildi. Ayni jarayonda qabul 
qilingan naqd xorijiy val yuta savdo markazidagi 
tijorat banklari filiallari orqali hududda faoliyat 
yuritadigan yuridik shaxslarning hisob raqamiga 
oʻtkazilishi tadbirkorlarga yaratilgan yana bir 
muhim qulaylik.

Oʻzbekiston va chet el fuqarolari, shuningdek, 
fuqaroligi boʻlmagan shaxslar savdo markazi 
hududiga shaxsini tasdiqlovchi hujjat asosida 
nazorat-oʻtkazish punktlarida belgilangan 
tartibda tekshiruvdan oʻtkazilgandan soʻng 
kiritiladi.

Xalqaro savdo markazining yillik savdo 
aylanmasi 1,2 milliard dollar, xizmatlar 
hajmi esa 10 million dollar boʻlishi prognoz 
qilinmoqda. “Termiz xalqaro savdo markazi” 
ish boshlashi bilan qariyb 200 million dollarlik 
eksport quvvati ham paydo boʻladi. Umumiy 
maydoni 360 ming kvadrat metr boʻlgan markaz 
mintaqaviy savdoni rivojlantirish, mahalliy 
mahsulotlarni tashqi bozorlarga olib chiqish 
uchun qulay shart-sharoit yaratish orqali 
iqtisodiyotni rivojlantirishga xizmat qiladi.

Sarvar TOʻRAYEV,
“Yangi Oʻzbekiston” muxbiri

Boshlanishi 1-betda

Prezidentimiz oʻtgan yil 11-oktyabr kuni Singapurning 
“Indorama Corporation” kompaniyasi asoschisi va raisi 
Shri Prakash Loxiya boshchiligidagi delegatsiyani qabul 
qilganida ushbu kompaniya tomonidan mamlakatimizda 
paxta tolasini yetishtirish va chuqur qayta ishlashga 
qaratilgan yirik investitsiya loyihalari amalga oshirilgani 
hamda jarayon izchil davom etayotganini taʼkidlagan edi. 

Bir yil ichida 74 ta loyiha ishga tushirilishi hisobiga 23 ming kishining bandligi taʼminlandi, 71,5 ming 
tonna ip-kalava, 74 million kvadrat metr ip-gazlama, 34,5 ming tonna mato, 14 million juft paypoq,  
120 million dona tikuv-trikotaj mahsuloti ishlab chiqarish quvvatlari yaratildi.

JAHON BOZORIGA YO‘L 

Yangi Oʻzbekiston tarixida noyob loyiha 
boʻlgan “Termiz xalqaro savdo markazi”ning 
tashkil etilishi nafaqat Surxondaryo viloyati, 
balki mamlakatimiz iqtisodiyoti rivojida ham 
muhim oʻrin egallashi shubhasiz. Binobarin, 
mazkur savdo markazi faoliyatini yoʻlga 
qoʻyish va rivojlantirish yurtimizda ishlab 
chiqarilayotgan sanoat va isteʼmol tovarlari 
eksport bozorini geografik jihatdan kengaytirish 
hamda yangi transport-logistika tizimini tashkil 
etish jarayonini jadallashtirish imkonini berdi.

— Davlatimiz rahbarining qarori markaz 
hududida faoliyat yurituvchi mahalliy va xorijlik 
tadbirkorlarga keng imkoniyat yaratish bilan 
birga, ishlab chiqariladigan mahsulotlarning 
eksport bozorini diversifikatsiya qilish, bojxona 
xizmatlaridan ortiqcha ovoragarchiliklarsiz 
foydalanishga xizmat qiladi, — deydi “Termiz 
xalqaro savdo markazi” direktori Mirhamid 
Mirpoʻlatov.

Termiz bugun tobora yuksalib, dunyoga 
yuz ochib borayotgan mamlakatning janubiy 
darvozasi. Taʼbir joiz boʻlsa, Buyuk ipak yoʻli 
markazida joylashgan, ming yillar davomida 
turfa madaniyat va xalqlarni bogʻlovchi qoʻrgʻon 
vazifasini bajarib kelgan koʻhna kent. Moʻgʻul 
bosqinchilariga qarshi mardonavor kurashdan 
soʻng Termizga nisbatan “Madinat ur-rijol”, 
yaʼni “mardlar shahri” atamasi keng qoʻllana 
boshladi. Shuningdek, arab tarixchilari shaharga 
“Shahri gʻulgʻula” degan nisbat bergan. Sababi 
Termiz shahridagi joʻshqin hayot shovqini 
hozirgi Afgʻoniston hududidagi oʻz davrining 
yirik shahri Balxdan ham eshitilib turgan.

Oradan asrlar oʻtib, Markaziy va Janubiy 
Osiyo davlatlarini, mintaqa tadbirkorlarini 
hamkorlikka chorlayotgan Termiz yana qaynoq 
biznes markaziga aylanmoqda.

— Mazkur qaror bilan savdo markazi 
hududida faoliyat yurituvchi zamonaviy 

2026-yilning 1-yanvarigacha toʻqimachilik 
sanoati zonalari direksiyalari va ularda 
tashkil etiladigan korxonalar mol-mulk, yer va suv 
resurslari soligʻidan ozod etiladi.

Qunt bilan kirishsak, har qanday ishni qila oladigan xalqmiz. Mana, yaqindagina 

hamyurtimiz, iqtisodchi Botir Qobilov dunyoning 3-raqamli universiteti Garvardda fan doktori 
unvonini olgan birinchi oʻzbek yigiti sifatida eʼtirof etildi.

2024-yil 30-may, 105-son

Kamolot pillapoyasida

INVESTITSIYASIZ FAOLIYATNI TASAVVUR ETISH QIYIN

Haqiqatan, bu davr bolalikka chegara qoʻyib, 
oʻquvchilarga oʻsmirlikning, qaysidir maʼnoda, 
shaxsiy erkinlikning ufqlarini ochadi. Shu 
paytgacha ota-onalarning istak-irodasi muhim 
sanalgan boʻlsa, endi mustaqil qaror qabul qilish 
talab etila boshlaydi. Aynan shu bitiruvchilarga 
qarab, koʻpchilik qatori xayol meni ham 10 
yil ortga, maktabni tamomlagan yillarimizga 
yetaklaydi...

Sinfimizdagi 32 oʻquvchi bitiruv imtihonlarini 
oʻylabmi yoki kunning issigʻi zada qilganidanmi, 
tezroq maktab tugasa-yu, maza qilib dam olsak, 
degan orzuda edik. Endi katta hayotga qadam 
qoʻyasizlar, degan mazmundagi gaplarni koʻp 
eshitardik, ammo magʻzini tushunmasdik — 
qanaqa boʻlarkan katta hayot oʻzi? Xullas, 
shunday xayollarda maktabni tamomlarkanmiz, 
atrof-muhitning bizga munosabati oʻzgardi-
qoldi. Ilgari yagona vazifamiz maktabga borib 
kelish boʻlgan boʻlsa, endi ota-onamiz, aka-
opalarimiz bizga mustaqil shaxs sifatida qaray 
boshladi. Biz ham hayot yoʻlimizni qidirishimiz, 
oilamiz uchun foyda keltiradigan insonga 
aylanishimiz kerak edi. Albatta, hamma oilada 
munosabat turlicha. Aynan oʻsha pallalarda 
baʼzi yurtdoshlarimiz dunyoqarashidagi ayrim 
kamchiliklarga guvoh boʻla boshladim.

Xalqimizda “Qiz bola — palaxmon toshi”, 
“Tengi chiqsa, tekin ber” mazmunidagi 
tushunchalar bor. Aynan shunday dunyoqarash 
tufayli maktabda juda yaxshi oʻqigan, orzusi 

Prezidentimiz parvozga shay oʻgʻil-
qizlarga yoʻllagan tabrigida “Hech qachon orzu 
qilishdan toʻxtamang, katta maqsadlar yoʻlida 
imkoniyatlaringizni sinab koʻrishdan, bu yoʻlda 
xato qilish va ulardan saboq olishdan qoʻrqmang. 
Chunki xalqimiz sizlarga katta umid va ishonch 
bilan qaramoqda.

Sizlarning yangi gʻoya va tashabbuslaringiz, 
ishtiyoqingiz va kuchingiz nafaqat Oʻzbekistonni, 
balki butun dunyoni oʻzgartirishi mumkin. 
Shuning uchun har qanday holatda ham oʻz 
oldingizga qoʻygan ezgu maqsadingizdan ortga 
chekinmang”, deya bitiruvchilarni ruhlantirdi, 
katta ishonch bildirdi.

32 oʻquvchining muvaffaqiyati
Bugun yoshlarning iqtidori va isteʼdodini 

yuzaga chiqarish, qoʻllab-quvvatlash uchun 
mamlakatimizda katta islohotlar amalga 
oshirilyapti. Xususan, maktabgacha va maktab 
taʼlimi tizimida ham qisqa muddatda bir qancha 
ijobiy ishlar qilindi. Taʼlimga qaratilayotgan 
eʼtibor tufayli tizim rivojlanib, davlat siyosati 
darajasiga koʻtarildi. “Yangi Oʻzbekiston maktab 
ostonasidan boshlanadi” degan shior asosida 
maktab taʼlimini rivojlantirish umumxalq 
harakatiga aylandi. Yangi qurilayotgan, 
rekonstruksiya qilinayotgan, tubdan taʼmirlanib, 
jihozlanayotgan maktablar soni yildan yilga ortib 
borayotir. Bu maktablar tajribasi umumtaʼlim 
maktablariga ham tatbiq qilinayotgani samara 
bera boshladi. Oʻquvchilar turli fan olimpiadalari, 
xalqaro tanlovlarda yurtimiz shaʼnini himoya 
qilib, yuqori natijalarga erishmoqda.

Yangi O‘zbekiston maktab ostonasidan boshlanadi

Bolalik va oʻsmirlikda olingan bilim umr boʻyi insonga 
doʻst, hamroh boʻlib xizmat qiladi. “Yoshlikda olingan bilim 
toshga oʻyilgan naqsh kabidir” naqli bejiz aytilmagan. Bu 
yil mamlakatimizdagi 10 mingdan ziyod maktabda soʻnggi 
qoʻngʻiroq sadosi yangradi. Yaqinda maktab ostonasiga qadam 
qoʻygan 400 mingdan ziyod oʻgʻil-qiz ulgʻayib, 11 yil tahsil 
olgan jonajon maktabi bilan xayrlashdi. Qoʻngʻiroq ovozi 
boshlangʻich yoki yuqori sinf oʻquvchilari uchun dars jarayoni 
tugagani, bitiruvchilar uchun katta hayot sari parvoz qilish 
kerakligidan darak berdi.

Bunga misol tariqasida poytaxtimizning 
Shayxontohur tumanidagi 186-maktabda 
yaratilgan sharoitlarni, yutuqlarni keltirishimiz 
mumkin. Muassasa 1980-yili tashkil etilgan. 
Bugun undagi sharoitlarni koʻrgan kishi 
yana oʻquvchilik davriga qaytgisi keladi. 
Turli toʻgaraklar ochilgani, oʻquvchilarning 
45 daqiqalik darsda olgan bilimlarini 
mustahkamlashi mavzuni puxta oʻzlashtirishiga 
yordam beryapti.

— Maktabimizda salkam 1,5 ming 
oʻquvchi taʼlim olayotgan boʻlsa, shulardan 
131 nafari katta hayot sari otlandi, — deydi 
maktab direktori Aziza Imomxoʻjayeva. — 
Guvohi boʻlganingizdek, bu yerda bilim 
olish uchun oʻquvchilarga koʻplab imkoniyat 
yaratilgan. Darsdan soʻng ular qoʻshimcha 
shugʻullanadi, ingliz tili, tarix, matematika, 
fizika fanlaridan toʻgaraklar ochilgan. Buning 
natijasida oʻquvchilarimizning oliy taʼlim 

muassasalariga oʻqishga kirish koʻrsatkichi 
ham ancha oshgan. Misol uchun, oʻtgan yili 
144 bitiruvchidan 97 nafari talaba boʻlgan. Bu 
yil esa 131 bitiruvchidan 32 nafari muddatidan 
oldin bir nechta nufuzli xorijiy va mahalliy 
OTMga talabalikka tavsiya etildi. Shuningdek, 
IELTS sertifikatini qoʻlga kiritdi. 2-sinf 
oʻquvchimiz joriy yilda Ozarbayjonning Boku 
shahrida oʻtkazilgan xalqaro mental arifmetika 
olimpiadasida oliy oʻrinni egalladi.

Har bir yutuq ortida ulkan 
mashaqqat bor

Yoshlar egallagan bilimini hademay sinovdan 
oʻtkazadi. Maktab partasidayoq imtihonlardan 
oʻtib, muddatidan avval talabalik baxtiga 
erishgan, kelajagi uchun qadam qoʻyishga 
ulgurgan yoshlar ham koʻp. Ular soni yildan 
yilga ortib bor yapti. Bugun katta hayotga qadam 
qoʻyayotgan yigit-qizlarning kelgusidagi rejalari 
qanday?

— Kechagina 1-sinfga qabul qilingandik. 
Bugun esa bizni katta hayot kutyapti. Oʻn bir 
yil xuddi oqar suvdek oʻtdi-ketdi. Shu vaqt 

mobaynida oʻzimga kerakli barcha bilimni 
oʻzlashtirishga harakat qildim. Ota-onam 
ham ilmga qiziqishimni koʻrib, kerakli barcha 
sharoitni yaratib berdi. Ularning qoʻllab-
quvvatlovi meni har tomonlama ruhlantirdi. 
Qiziqishlarim zoye ketmadi. Oʻtgan yili 
IELTS sertifikatini qoʻlga kiritdim. Bilimimni 

sinab koʻrish uchun 4 ta xususiy universitetga 
hujjat topshirib, muddatidan oldin oʻqishga 
kirdim. Albatta, ushbu yutuqlarimning asosiy 
sababchilari ota-onam va ustozlarim. Ularning 
ishonchini oqlaganimdan xursandman, — deydi 
maktab bitiruvchisi Hilola Abduvohidova. — 
Toʻgʻri, katta hayotning oʻz qonuniyatlari bor. 
Men tengdoshlarimga bu yoʻlda uchraydigan 
toʻsiqlardan, qiyinchiliklardan qoʻrqmaslikni, 
oson yoʻldan emas, aksincha, eng murakkab 
yoʻldan yurib, katta muvaffaqiyatlarga erishishni 
tilayman. 

— Yoshligimdan ilmga qiziqqanim bois, 
barcha fanlarni puxta oʻzlashtirib, kurslarga 

qatnadim, — deydi bitiruvchi  Muhammadolim 
Oʻtkirov. — Maktabda oʻzlashtirgan bilimimni 
sinab koʻrish uchun Rossiyadagi bir nechta 
universitetga hujjat topshirib, muddatidan 
oldin talaba boʻldim. Jumladan, Sibir federal 
universiteti, Qozon milliy tadqiqot texnika 
universiteti, Oltoy davlat universiteti, 
Moskva aviatsiya instituti, Tomsk politexnika 
universitetiga grant asosida oʻqishga qabul 
qilindim. Buning hammasi bizga yaratilayotgan 
sharoit natijasidir. IELTS sertifikati uchun hujjat 
topshirdim. Natijasi chiqqandan soʻng boshqa 
xorijiy davlatlarning nufuzli universitetlariga 
ham hujjat topshirib, bilimimni sinab 
koʻrmoqchiman.

Oʻquvchilarning bilimli boʻlishida shart-
sharoitdan koʻra ustozlarning oʻrni koʻproq. 
Sababi nazariy bilim olmay turib, amaliy 
bilimlarni oʻzlashtirib boʻlmaydi. Har bir 
inson ortida unga ishonch bildirgan va qoʻllab-
quvvatlab, toʻgʻri yoʻl koʻrsatgan ustozi turadi.

— Sinfimda 35 oʻquvchi bor. Ularning 
barchasi farzandlarimdek boʻlib qolgan, — deydi 
maktabning rus tili va adabiyoti oʻqituvchisi 
Mavluda Umirova. — Kechagina maktab 
ostonasiga qadam qoʻygan oʻquvchilarim 
qadrdon maskanini tark etyapti. Ular oʻz intilishi 
va tarbiyasi bilan boshqa sinflardan ajralib 
turadi. Deyarli barcha oʻquvchim hozirdan 
maqsadini belgilab, katta hayot sari odimlashga 
tayyor turibdi. Prezidentimiz bitiruvchilarga 
tabrigida yoshlarga katta ishonch bildirdi. Biz, 
ustozlar oʻgʻil-qizlarimiz bu ishonchni, albatta, 
oqlashini istaymiz.

Mansurbek JABBOROV,
“Yangi Oʻzbekiston” muxbiri

Katta hayot bilan yuzma-yuz:
KIM NIMA QILMOQCHI?

Har yili 25-may kuni koʻchalarda egniga “Bitiruvchi” soʻzi 
yozilgan tasma ilingan, hissiyoti bir olam yoshlarga koʻzimiz tushadi. 

Nazar solsak, baʼzisi juda baxtiyor, ayrimlari esa 
bir oz mahzun. Xalqimiz taʼbiri bilan aytganda, ular katta hayot 

ostonasiga qadam qoʻymoqda.
bir dunyo sinfdosh qizlarning qariyb 10 nafari 
maktabni bitirishimiz bilanoq turmushga 
uzatildi. Oʻshanda bu holatga biror jamoatchilik 
tashkiloti, hatto mahalla faollari fikr bildirmadi.

Yana oʻnlab yigit oilaviy sharoiti hamda 
ota-onasining talabi bilan ilm yoʻlini emas, 
tirikchilikni tanlab, ayrimlari xorijga ishlagani 
ketdi. Holbuki, ular orasida fizika, kimyo kabi 
fanlardan olimpiadalarda oʻrin olganlar bor edi. 
Xullas, 32 sinfdoshdan atigi 5 kishi oliygohga 
hujjat topshiradigan boʻldik. Qizigʻi, oradan 10 
yil oʻtib ham barchamiz maktabni bitirgan payti 
oʻzimiz yoki ota-onamiz tanlagan yoʻlda davom 
etyapmiz. Buni oʻzgartirish endi juda katta 
mashaqqat talab qiladi. Demak, maktabni bitirib 
tanlangan yoʻl ham muayyan maʼnoda inson 
hayotini belgilab berar ekan.

Xoʻsh, bugun bitiruvchilar katta hayot 
ostonasiga qay holatda qadam qoʻymoqda? 
Shuncha yildan buyon muhitimiz, 
dunyoqarashimiz qanchalik oʻzgardi? 
Bolalarning orzu-istaklari qanchalik inobatga 
olina boshladi? Erta turmushga uzatish holati 
nechogʻliq kamaydi?

Shu savollarga javobni biror mutaxassisdan 
emas, aynan oʻzim tugʻilgan qishloqning bu 
yilgi bitiruvchilari misolida aniqlashtirishga 
chogʻlandim. Qishlogʻimizda bu yil qariyb 
40 oʻquvchi maktabni tamomladi. Ulardan 3 
nafari jiyanim — 2 qiz, 1 oʻgʻil. Eng avvalo, 
ularning rejalari bilan qiziqdim. Oʻgʻil jiyanim 

hali hech qanday rejaga ega emas boʻlib chiqdi. 
Kelajakdagi maqsading nima, degan savolimga 
“Yevropaga ketaman!” deb javob berdi. Biroq 
nima uchun ketishi, u yerda nima ish qilishi, 
hatto qanday ketishi haqida ham tasavvurga ega 
emas. “Shunchaki u yerda yashash zoʻr, maza 
qilib yurasiz!” deydi.

Qiz jiyanlarimdan biri aviatsiya sohasiga 
juda qiziqishini aytdi. Biroq bu sohada oʻqiy 
olmasam kerak, deydi. Sababi, maktabni bitirish 
arafasidayoq sovchilar kela boshlabdi. Ota-onasi 
qizimizni oʻqitamiz, hali turmushga bermoqchi 

emasmiz, deyishiga qaramay, sovchilar “Xavotir 
olmang, oʻzimiz oʻqitib olamiz” mazmunidagi 
vaʼdalar bilan hol-joniga qoʻymayapti ekan. 
Aytishicha, oʻsha sovchilardan biri oilaviy 
savdogar. Oʻylab qoldim: biror farzandini 
oliy maʼlumotli qilishga urinmagan bu oila 
kelinini eng qiyin va qimmat sohalardan biri 
boʻlgan aviatsiya yoʻnalishida oʻqitarmikan? 
Bu ota-onani rozi qilib olguncha beriladigan 
vaʼdalardan emasmikan?!

Yana bir qiz jiyanimning hatto maqsadini 
erkin ifoda eta olmasligiga amin boʻldim. 

Bilishimcha, maktabni aʼlo baholarga 
tamomlabdi. Ammo nutq koʻnikmasi, oʻziga 
ishonch kabi xususiyatlar shakllanmagani 
yaqqol sezilib turadi. Koʻzidan yuragida olam-
olam orzusi borligi ayon, biroq ularni tiliga 
chiqara olmaydi. Balki maktablarda nutq sanʼati 
darsi oʻqitilishi kerakdir. Oʻquvchilar orasida 
shu jiyanim kabi maqsadini tiliga chiqarolmay, 
oxir-oqibat ota-onasi butkul boshqa muhitdagi 
oilaga uzatib yuboradiganlari ham boʻladi.

Yana oʻnga yaqin bitiruvchining maqsadi, 
atrofidagilarning munosabati bilan qiziqdim. 
Odamni quvontiradigan holatlar ham yoʻq 
emas, biroq koʻngilni xufton qiladiganlari tosh 
bosadigandek. Ulardan biri tezroq 18 yoshga 
toʻlishni-yu xorijga — akasining yoniga 
ishlashga ketishni kuta boshlagan. Koshkiydi, 
u orzu qilayotgan yerlar ota-onasining uyi kabi 
beminnat, bagʻrikeng boʻlsa. Koshkiydi, bu 
yigitning biror hunari yoki oliy maʼlumoti boʻlsa. 
Buningsiz u yerlarda roʻshnolik topa olmasligini 
tushunyaptimikan? Nahotki, bu yoshlarga 
maktabda, mahallada, oilada dunyoda yaxshi 
yashash uchun oʻqish, izlanish, oʻzini kashf 
etish lozimligini uqtiradigan, chet elga mardikor 
boʻlib emas, talabgir mutaxassis sifatida ham 
ketish mumkinligini tushuntiradigan odam 
boʻlmasa?!

Toʻgʻri, bitiruvchilar orasida oldiga qatʼiy 
maqsad qoʻygan, kerak boʻlsa, hali maktabni 
bitirmay turib, dunyoning eng nufuzli oliygohlari 
talabalari safidan joy olayotganlar ham koʻp. 
Biroq gap bu yil maktabni bitirayotgan 400 
mingdan ziyod yoshning umumiy holati haqida.

Aslida, qunt bilan kirishsak, har qanday 
ishni qila oladigan xalqmiz. Mana, yaqindagina 
hamyurtimiz, iqtisodchi Botir Qobilov 
dunyoning 3-raqamli universiteti Garvardda fan 
doktori unvonini olgan birinchi oʻzbek yigiti 
sifatida eʼtirof etildi. Endi oʻylab koʻraylik: 
Botir Qobilov ham bundan oʻn yillar ilgari 
xuddi hozirgi bitiruvchilar kabi oʻzimizning 
maktabni tamomlagan oʻquvchi edi-ku. Xoʻsh, 
u bu yutuqlarga qanday erishdi? Shubhasiz, uni, 
avvalo, oʻzidagi xohish, soʻng atrofidagi muhit 
maqsadlari sari yetaklay oldi. Lekin bir jihat 
aniqki, bunday yutuq zamirida ustozlarining 
hamda oilasining hissasi katta. Demak, harakat 
qilsa, uddalasa boʻlar ekan. Endi yana savol 
tugʻiladi: biz har yili Botir Qobilov kabi minglab, 
boringki, yuzlab yoshlarni voyaga yetkaza 
olamizmi? Biroq hanuz lanjlik kayfiyatidan 
chiqib keta olmayotgan taʼlim tizimimiz 

hamda toʻy-hashamga borini sochib, bolasining 
tarbiyasiga befarq aksar ota-onalarning holiga 
qarab, nima deb javob berishni bilmaydi kishi.

Bir xalqning ogʻzaki ijodida shu naqlni 
oʻqigandim: “Maqsadsiz ota-ona maqsadsiz 
kelajakka poydevor qoʻyadi”. Haqiqatan, 
shunday. Moʻjizalar har doim ham yuz 
beravermaydi, yaʼni gʻirt savodsizlarning 
bolasi har doim ham buyuk olim boʻlib 
yetishavermaydi. Maqsadimiz ertangi kunimizni 
bugunimizdan yaxshiroqqa aylantirish ekan, 
birinchi oʻzimiz oʻzgaraylik. Bugun ilm-fan 
faqat xoslar uchun emas, barcha uchun birdek 
zarur ekanini anglab yetaylik.

Tahlillarni yanada aniqlashtirish maqsadida 
maktabdagi birinchi ustozim Nilufar Karimova 
bilan suhbatlashdim.

— Hozirgi bolalarning koʻpida yengil hayot 
tarziga moyillik kuchliroqdek, — deydi ustozim. — 
Bu istak ular ongida yaxshilik va yomonlik, gunoh 
va savob orasidagi pardaga ziyon yetkazmoqda. 
Ayrim yoshlar yengil hayotga tezroq erishish 
uchun qimor oʻyinlariga mukkasidan ketayotgani 
bor gap. Bunday tuzoqqa tushib qolganlar haqida 
shaxsan oʻzim baʼzilarining ota-onasiga xabar 
berdim. Afsuski, ularning koʻpi nima haqida 
gapirayotganingizni ham tushunmaydi. Menimcha, 
ota-onalar va farzandlar dunyoqarashida katta 
boʻshliq paydo boʻldi. Bu boʻshliqni toʻldirish esa 
yechimga muhtoj masala.

Masalani tahlil qilar ekanmiz, sabab izidan 
sabablar kelib chiqaveradi. Ammo buning ildizi 
asrlar davomida tildan tilga koʻchib kelayotgan 
maqol mazmuniga borib taqaladi: “Qush uyasida 
koʻrganini qiladi”. Demak, maktabni bitirib, 
hayotiy tanlov qarshisida turgan yoshlardan gina 
qilishdan avval tarbiyachisi boʻlgan ota-onalarga 
millat kelajagi borasidagi ulkan masʼuliyatini 
eslatib, murojaat qilish oʻrinli, nazarimda.

Zero, mamlakatimizda tugʻilgan har bir bola 
maʼnan mukammal, insoniy erkiga ega shaxs 
boʻlib yetishishga haqli. Har bir qiz balogʻat 
yoshiga yetar-yetmas uzatilib, sof orzularidan 
ayro holda roʻzgʻor tashvishlariga koʻmilib 
qolishga emas, jamiyatda oʻz oʻrnini topa 
oladigan inson boʻlishga loyiq. Hech birimiz 
qoloq dunyoqarashlarimiz bilan kelajagimiz 
egalarining maqsadlarini boʻgʻib qoʻyishga 
haqqimiz yoʻq.

Jonibek ALIJONOV,
“Yangi Oʻzbekiston” muxbiri

TAʼLIM TIZIMIDAGI ISLOHOTLAR MEVASI

Davlatimiz rahbari shu yil 15-16-fevral 
kunlari Andijon viloyatiga tashrifi davomida 
maktab teatrida tarbiyalanayotgan 
oʻquvchilarning sahna chiqishlarini koʻrib, 
barcha umumtaʼlim maktablaridagi teatr 
studiyalari oʻrtasida telekoʻrsatuv shaklida 
tanlov tashkil etish taklifini bergan edi. Ota-
onalarning aksariyati ishdan boʻsh paytda 
televizor qarshisida boʻladi. Yoshlarni 
teatr sanʼatiga qiziqtirish borasidagi ishlar, 
ijtimoiy va madaniy hayot haqida aholiga 
keng tushuncha berish mumkin. Bu bilan 
hududlarda teatr madaniyati va sanʼatini 
rivojlantirish ham koʻzda tutilgan.

Shu oʻrinda savol tugʻilishi tabiiy: 
yurtimizdagi barcha umumtaʼlim maktabida 
ham teatr studiyasi bormi? Ularga kim 
rahbarlik qiladi? Oʻquvchilar qay darajada 
jalb etilyapti?

Maktabgacha va maktab taʼlimi vazirligi 

maʼlumotiga koʻra, beshta muhim tashabbus 
doirasida 2019-yili maktablarda havaskor 
yoshlar teatr studiyalari tashkil etilgan. Ayni 
paytda ular 3 mingdan ziyod boʻlib, 300 
mingga yaqin oʻquvchini qamrab olgan. 
Teatr studiyalariga adabiyot oʻqituvchilari 
rahbarlik qiladi. Oʻquvchilar soniga koʻra, 
baʼzi maktablarda 3-4 ta teatr studiyasi 
mavjud. Mazkur tajriba milliy madaniyatni 
shakllantirishga qaratilgan qator asarlar 
sahnaga olib chiqilishi bilan ham ahamiyatli. 
Teatr studiyalari ishtirokchilari “Shum bola”, 
“Boy ila xizmatchi”, “Sogʻ tanda sogʻlom 
aql”, “Bola poshsho”, “Bolari”, “Qaydasan, 
bolam?”, “Qaldirgʻoch bilan mayna”, “Tilla 
tuyoqli ohu” kabi asarlarni sahnalashtirmoqda.

Bu yil ilk bor oʻtkazilayotgan “Turon” 
maktab teatri tanlovida ishtirok etishni istagan 
jamoalar turonteatri.uz platformasi orqali 
onlayn roʻyxatdan oʻtdi. Barcha hududlarda 
maktab direktorining maʼnaviy-maʼrifiy 
ishlar boʻyicha oʻrinbosarlari ishtirokida 
tanlov mazmun-mohiyatini keng targʻib 
qilishga oid seminarlar oʻtkazildi. Dastlab 
sektorlar boʻyicha saralab olingan jamoalar 
bellashuvning tuman bosqichida qatnashdi. 
Tanlov nizomiga koʻra, 8 nafar 7-11-sinf 
oʻquvchisi bir jamoada ishtirok etadi. 
Jamoalar uchta shart asosida bellashadi.

Aktyordan kam 
boʻlmagan oʻquvchilar bor

Koʻrik-tanlovning hududiy bosqichlarida 
Oʻzbekistonda xizmat koʻrsatgan artist Saida 

Prezidentimizning 2023-yil 12-iyuldagi 
“Xiva — 2024-yilda islom dunyosining turizm 
poytaxti” xalqaro tadbiriga tayyorgarlik koʻrish 
va uni oʻtkazish chora-tadbirlari toʻgʻrisida”gi 
qaroriga muvofiq tashkillashtirilayotgan mazkur 
xalqaro anjumanda ana shu yangilanishlar 
mehmonlar eʼtiboriga havola etiladi.

2023-yilda mamlakatimizga tashrif buyurgan 
xorijlik sayyohlar soni salkam 7 millionni tashkil 
etgan boʻlsa, “Oʻzbekiston boʻylab sayohat qil” 
dasturi doirasida respublika boʻyicha jami 20,6 
million mahalliy sayyoh yurtimizning diqqatga 
sazovor maskanlariga sayohat uyushtirdi. 2023-yil 
davomida 853 ta yangi joylashtirish vositasi (24 
ming 883 ta oʻrin), shundan 134 ta mehmonxona, 

232 ta xostel, 452 ta oilaviy mehmon uyi,  
3 ta sanatoriy va sogʻlomlashtirish obyekti ochilib, 
jami soni 5526 taga, oʻrinlar soni 141,1 mingtaga 
yetkazildi. Bugungi kunda mamlakatimizda  
2725 ta turizm tashkiloti va 2551 gid-ekskursovod 
faoliyat yuritmoqda.

Oʻzbekistonda turizmning milliy va 
zamonaviy infratuzilmasini shakllantirish, 
samaradorligi va raqobatbardoshligini taʼminlash 
asosida sohaning milliy iqtisodiyotdagi ulushini 
oshirish taraqqiyotning dolzarb masalalaridan 
hisoblanadi. Bunda Prezidentimizning 2016-yil 
2-dekabrdagi “Oʻzbekiston Respublikasining 
turizm sohasini jadal rivojlantirishni taʼminlash 
chora-tadbirlari toʻgʻrisida”gi farmoni muhim 
ahamiyatga ega boʻlib, iqtisodiyotda birinchi 
marotaba turizm sohasiga strategik sektor maqomi 
berildi, natijada mamlakatda sayyohlarga xizmat 
koʻrsatuvchi yondosh sohalar va tarmoqlar 
rivojini taʼminlashda milliy turizm sohasining 
yangi bosqichi boshlandi.

Xalqaro turizmni rivojlantirishda xorijiy 
davlatlar va xalqaro tashkilotlar bilan hamkorlik 
yoʻlga qoʻyilishi, birgalikda turli tadbirlar 
oʻtkazilishi muhim ahamiyatga ega. Bu esa oʻz-
oʻzidan mamlakatimizning turizm imkoniyatlarini 
xorijda targʻib etish, xorijiy investor va 
ishbilarmonlarni keng jalb qilishga, qolaversa, 
hamkor tashkilotlar bilan amalga oshirilayotgan 
ishlar nafaqat turizm sohasi rivojlanishiga, balki 
yurtimizning jahon hamjamiyatidagi obroʻsi 
yanada oshishiga ham olib keladi. 

2023-yilda Jahon turizm tashkiloti Bosh 
Assambleyasining XXV sessiyasi Samarqand 
shahrida oʻtkazildi. Yuqori darajadagi tadbirning 

Uni butun dunyoga targʻib etishning 
muhim bosqichi boshlandi

Joriy yil 31-may — 2-iyun kunlari 
yurtimizning goʻzal vohasi Xorazmda 
“Xiva — 2024-yilda islom dunyosining 
turizm shahri” xalqaro tadbiri 
hamda Islom hamkorlik tashkilotiga 
aʼzo davlatlar turizm vazirlarining  
XII yigʻilishi oʻtkaziladi. Dunyo 
miqyosidagi bunday nufuzli tadbirga 
aynan yurtimiz mezbonlik qilayotgani 
bejiz emas. Oʻzbekistonda keyingi 
yillarda turizm sohasida juda koʻp 
oʻzgarishlar boʻlmoqda: soha rivojiga 
doir meʼyoriy-huquqiy hujjatlar qabul 
qilinishi, xalqaro va mahalliy tadbirlar, 
yangi taʼlim muassasalari faoliyati 
yoʻlga qoʻyilishi, eng muhim jihat — 
sayyohlar oqimi bir necha barobar 
oshishi, oʻziga xos turizm mahsulotlari, 
yangicha yoʻnalishlarni rivojlantirish, 
infratuzilmani takomillashtirishga oid 
saʼy-harakatlar, xorijiy investorlarni jalb 
qilish, Oʻzbekistonning koʻplab xalqaro 
reytinglarda yuqori oʻrinlarni egallashi 
kabi qator yangilanishlar bunga asosiy 
omildir. 

Oʻzbekistonda oʻtkazilishi mamlakatimiz uchun 
tarixiy hodisa, desak toʻgʻri boʻladi. Iqtisodiy 
hamkorlik tashkiloti 2023-yilda Shahrisabzga 
ushbu tashkilotning turizm poytaxti maqomini 
berdi. Shu munosabat bilan Shahrisabz shahrida 
2024-yilda Iqtisodiy hamkorlik tashkilotiga aʼzo 
davlatlar hamkorligida xalqaro tadbir boʻlib oʻtdi. 

Islom hamkorlik tashkilotiga aʼzo davlatlar 
turizm vazirlarining 2022-yil 27-29-iyun kunlari 
Boku shahrida boʻlib oʻtgan XI yigʻilishida qabul 
qilingan qarorga asosan, “Xiva — 2024-yilda 
islom dunyosining turizm poytaxti”, deb eʼlon 
qilindi. Bu haqda koʻpgina xorijiy ommaviy 
axborot vositalari va ijtimoiy tarmoqlarda 
maʼlumotlar berildi. 

Xususan, Malayziyaning BERNAMA milliy 
axborot agentligi “Xiva — 2024-yilda islom 
dunyosining turizm poytaxti” brendini ilgari 
surish boʻyicha ulkan rejalarini eʼlon qildi” 
sarlavhali maqola chop etdi. Maqolada Xiva 
boy meʼmoriy merosi va joʻshqin madaniyatini 
namoyish qilish maqsadida islom dunyosining 
turizm shahri boʻlishga hozirlik koʻrayotgani qayd 
etilgan: “Qaror Islom hamkorlik tashkiloti (IHT) 
vazirlar kengashining 2022-yilda Bokuda boʻlib 
oʻtgan yigʻilishida qabul qilingan edi. Oʻzbekiston 
hukumati ziyorat, madaniy va ishbilarmonlik 
turizmi salohiyatini rivojlantirish maqsadida 
2024-yilda oʻtkazilishi lozim boʻlgan bir qator 
yuqori darajadagi tadbirlarni belgilab berdi”.

Nashrda yozilganidek, 2500 yil avval asos 
solingan Xiva Oʻzbekistondagi eng qadimiy 
shaharlardan biri sifatida tanilgan. 1990-yilda 
UNEСKOning Jahon madaniy merosi roʻyxatiga 
kiritilgan qadimiy Ichan qalʼa Ipak yoʻli boʻylab 
yaxshi saqlanib qolingan oʻrta asr inshootlaridan 
biri hisoblanadi.

— Tashrif buyuruvchilar labirintli koʻchalarda 
sayr etish, baland minoralar va naqshinkor 
masjidlarni tomosha qilish chogʻida oʻtmishga 
qaytadi, — deb yozadi BERNAMA. — Xiva 
nafaqat moddiy merosi, balki   UNEСKO 
tomonidan insoniyat nomoddiy madaniy 
merosining ajralmas qismi sifatida eʼtirof etilgan 

Xorazm raqsi — “Lazgi” kabi milliy qadriyatlari 
bilan ham mashhur. Xorazm taomlari, jumladan, 
tuxum barak va mahalliy baliqdan tayyorlangan 
noyob taomlar mintaqaning oʻziga xos 
madaniyatini tushunish imkonini beradi.

Davlatimiz rahbarining 2023-yil 12-iyuldagi 
“Xiva — 2024-yilda islom dunyosining turizm 
poytaxti” xalqaro tadbiriga tayyorgarlik koʻrish 
va uni oʻtkazish chora-tadbirlari toʻgʻrisida”gi 
qarorida Islom hamkorlik tashkilotiga aʼzo 
davlatlar turizm vazirlarining (ICTM) XII 
yigʻilishini Xiva shahrida oʻtkazish koʻzda 
tutilgan. Iqtisodiy hamkorlik tashkiloti, unga 
tegishli muassasalar, hamkor moliyaviy va boshqa 
tuzilmalar rahbariyati hamda aʼzo davlatlar 
turizm vazirlari ishtiroki kutilmoqda. Uchrashuv 
davomida tashkilotga aʼzo mamlakatlarning 
turizm salohiyati taqdimoti oʻtkaziladi, turizm 
sohasida amalga oshirilgan ishlar natijasi tahlil 
qilinadi, kelajak rejalar belgilab olinadi.

Xalqaro tadbirni oliy darajada oʻtkazishga 
katta tayyorgarlik koʻrildi. Xususan, hududda 
mehmonlar uchun qulaylik yaratish maqsadida 
sayyohlik xaritasi va sayyohlik-axborot yoʻl 
koʻrsatkichlari oʻrnatildi. Ingliz va arab tillarida 
hududning turizm salohiyati va madaniy meros 
obyektlari toʻgʻrisida batafsil axborot beruvchi 
targʻibot materiallari tay yorlandi. Islom hamkorlik 
tashkilotiga aʼzo davlatlarning ommaviy axborot 
vositalari vakillari uchun Xorazm viloyati boʻylab 
info-tur tashkil etildi.

Xiva shahrida Pahlavon Mahmud xotirasiga 
bagʻishlangan “Strongmen” xalqaro bahodirlar 
oʻyini va “Taste of Uzbekistan Festival” 
gastronomik festivali yuqori darajada oʻtkazilib, 
ularga 10 mingga yaqin sayyoh jalb etildi. Xalqaro 
tadbir ishtirokchilari uchun Toshkent, Urganch va 
Xiva shaharlaridagi mehmonxona va ovqatlanish 
shoxobchalari tayyorlanib, oʻz navbatida, ushbu 
joylarda ziyorat turizmiga mos xizmatlar tashkil 
qilindi.

Joriy yil martda IHT kotibiyati vakillaridan 
iborat guruh mamlakatimizga tashrif buyurdi. 

Xalqaro tadbirda ishtirok etuvchi 55 ta davlat, 
10 ta xalqaro tashkilot, 100 dan ortiq xorijiy va 
mahalliy ommaviy axborot vositasi hamda ijtimoiy 
tarmoq vakillariga taklifnomalar yuborilgan. 
Tadbir qatnashuvchilarining yuqori darajada 
ishtirokini taʼminlash boʻyicha mamlakatimizning 
mutasaddi tashkilotlari vakillari IHT kotibiyati va 
aʼzo davlatlar bilan tizimli ishlar olib bormoqda.

Islom hamkorlik tashkilotiga aʼzo davlatlar 
turizm vazirlarining XII yigʻilishi Xiva shahrida 
oʻtkazilishi turizm sohasining yetakchi vakillari, 
xorijlik investor va ishbilarmonlar, tashkilotga 
aʼzo davlatlarning vakillari hamda koʻplab 
sayyohlarni jalb etish uchun katta imkoniyat. 

Qolaversa, jahon iqtisodiyotida shiddatli 
raqobatbardoshlik kurashi kechayotgan, yangi 
bozorlarni marketing tadqiqotlari asosida 
oʻrganish va zabt etish, turizmning yangidan yangi 
turlarini joriy qilish jarayoni davom etayotgan 
bir paytda Oʻzbekistonning xalqaro miqyosdagi 
turizm salohiyatini va u orqali turdosh tarmoqlarini 
yanada rivojlantirish ulkan ahamiyatga ega.

Alisher ESHTAYEV, 
iqtisodiyot fanlari doktori, 
professor

O‘QUVCHILARNI 
VATANPARVARLIK 

RUHIDA TARBIYALAYOTGAN
TEATR STUDIYALARI

Rametova, soʻz ustasi Valijon Shamsiyev, 
Oʻzbekiston davlat yosh tomoshabinlar teatri 
aktyori Barot Hasanov hakamlar hayʼati 
tarkibida ishtirok etdi.

— Tanlovning viloyat bosqichlarini kuzatar 
ekanman, buxorolik oʻquvchilar eʼtiborimni 
tortdi. Ularning avvaldan matematika, 
shaxmatda yetakchi ekanini bilardim. Sanʼatda 
ham faollik koʻrsata olishini shu bellashuvda 
koʻrdim, — deydi Barot Hasanov. — 
Ishonasizmi, hatto baʼzi teatrlarda ishlayotgan 
aktyorlardan isteʼdodi kam boʻlmagan yigit-
qizlar sahnaga chiqdi. Sahna koʻrinishining 
kuladigan, yigʻlaydigan joylarida bizni 
ham, tomoshabinni ham ishontira olishdi. 
Xorazm ahli azaldan sanʼatkor. Milliy cholgʻu 
asboblarini maromiga yetkazib chaladigan, 
“Lazgi”ni qoyilmaqom qilib ijro etadigan 
oʻquvchilari bor. Qoraqalpogʻistonlik 
yoshlar koʻz oʻngimizda boy madaniyatni 
jonlantirdi. Qolaversa, ularning darslikdan 
tashqari Oskar Uayldning “Baxtli shahzoda” 
ertagini zamonaviy ruhda sahnalashtirgani 

eʼtiborimizni tortdi. Sahna koʻrinishida 
bugunning dolzarb muammolari mahorat bilan 
ochib berilgan. Aslida, nizomda jamoalar 
darsliklardagi asarlardan foydalanishi koʻzda 
tutilgan. Aksariyat maktab jamoalari bir 
xil asarlar bilan oʻzini cheklab qoʻygan. 
Jumladan, kamida 3 ta, boʻlmasa, 5-6 ta jamoa 
“Jaloliddin Manguberdi”ni sahnalashtirgan. 
Toʻgʻri, raqobat boʻladi. Lekin xilma-xillik 
yanada yaxshi. Vaholanki, darsliklarda juda 
koʻp asarlar berilgan.

Hakamlar hayʼatining yana bir aʼzosi, 
 aktyor Turgʻun Beknazarov bu tanlov yoshlar 
uchun katta imkon ekanini taʼkidladi:

— Joylarda yuragida oʻti bor, professional 
aktyorlarga tenglashadigan iqtidor egalarini 
kashf qildik. Qarang, maktablarda shunday 
oʻquvchilar bor ekan, bilmay yurgan ekanmiz. 
Bu darajaga yetish uchun bolalarimiz, albatta, 
koʻp kitob varaqlagan, nutqi ustida ishlagan, 
umuman, izlangan. Shu bois, bunday tanlovlar 
oʻquvchilarning maʼnaviyatini oshiradi, 
sanʼatga hayrati, hurmatini ziyoda qiladi deb 
oʻylayman.

Doʻstlik gʻalaba 
qozonyapti

Nabirasini Jaloliddin Manguberdi obrazida 
koʻrish uchun tanlovga kelgan xorazmlik 
Raʼno Sayliyeva barcha ishtirokchilarning 
mahoratiga “besh” baho qoʻydi. Onaxon shu 
tanlov tufayli nevarasi koʻp kitob oʻqiyotgani, 
nutqi ustida ishlaganidan xursand. 
“Bolajonimni sahnada aktyor sifatida koʻrib 
juda ruhlandim”, deydi u.

Jarayonlarda oʻquvchilarning barchasi 
ham teatr sanʼatiga oshno ekanini, aktyorlik 
mahoratini koʻrsata olyapti. Hakamlar 
asardan olingan parchaning nechogʻliq 
toʻgʻri tanlangani, tarbiyaviy ahamiyati, 
sahna dekoratsiyasi, oʻquvchilar libosiga 
alohida eʼtibor qarat yapti. Quvonarlisi, oʻrin 
ololmagan jamoalar eʼtiroz bildirib, tushkun 
holda chiqib ketayotgani yoʻq. Oʻzlaridan 
kuchli jamoalarning chiqishini zoʻr qiziqish 
bilan kuzatyapti, samimiy olqishlayapti. Bir 
soʻz bilan aytganda, “Doʻstlik gʻalaba qozondi” 
degan chiroyli jumlani “Turon” maktab teatri 
tanloviga nisbatan qoʻllash juda oʻrinli boʻladi.

— Natija haqida gapirsak, bizni xursand 
qilgan jihatlardan biri shuki, maktab ichki 
roʻyxatida turadigan baʼzi oʻquvchilar ham 
tanlovga befarq emas. Direktorlarning 
maʼnaviy ishlar boʻyicha oʻrinbosarlaridan 
shu kabi maʼlumotlarni eshitib, yanada 
ruhlandik. Zotan, fanlarni yaxshi oʻzlashtira 
olmasa-da, Shum bola rolini qoyilmaqom 
ijro etayotgan oʻquvchilarni uchratyapmiz, 
— dedi Maktabgacha va maktab taʼlimi 
vazirligi vakili Indira Xoldorova. — Ochigʻi, 
umumtaʼlim maktablarida shu paytgacha 
teatr yoʻnalishida tanlov oʻtkazmagan 
ekanmiz. Koʻrik-tanlovning juda toʻgʻri va 
vaqtida yoʻlga qoʻyilganini oʻzimiz ham 
jarayonda chuqurroq tushunib yetdik. Zero, 
oʻzining nimaga qodirligini qaysi yoʻl bilan 
koʻrsatishni bilmay yurgan oʻquvchilar uchun 
mazkur tanlov katta tajriba maydoni vazifasini 
oʻtay boshladi.

Koʻrik-tanlov oʻquvchilarda oʻzgacha 
qiziqish uygʻotdi. Toshkentlik Ubaydulla 
Sobirjonov “Temir xotin” asaridagi Olimtoy 
rolida oʻzini sinab koʻrdi. U buning uchun 
kitob oʻqishdan tashqari koʻplab atamalarni 
oʻrganganini aytdi. Zero, Olimtoy fan tilida 
gapiradi. Ubaydulla oʻzi yaratgan obrazni 
tomoshabinlar iliq qabul qilganidan xursand.

Chingiz Aytmatovning Nayman onasi 
obrazini sahnada jonlantirgan jizzaxlik 
oʻquvchi qizning onalarga nisbatan hurmati 
ming chandon oshgani aniq. Zotan, u endi 
barcha onalarni jafokash ona timsolida koʻra 
biladi.

Mana buni ragʻbat, 
deydilar

Tanlovning respublika bosqichi shu yil 
3-6-iyun kunlari “Yoshlar oyligi” doirasida 
Buxoro viloyati musiqali drama teatrida, 
taqdirlash marosimi esa “Poyi kalon” 
ansamblida oʻtkazilishi rejalashtirilgan.

— Yakuniy bosqichga taniqli aktyor 
va ak trisalarni, ekspertlarni ham jalb 
qilamiz. Ular ishtirokida mahorat darslari 
oʻtkaziladi. Koʻhna kentlarga sayohat orqali 
bolalar oʻrtasida turizmni rivojlantirish, 
ular  ongiga boy tariximizni singdirishni 
nazarda tutganmiz, — deydi Maktabgacha va 
maktab taʼlimi vazirligi yetakchi mutaxassisi 
Muhammadjon Komiljonov.

Jamoalarning gʻoliblik uchun astoydil 
bellashayotgani bejiz emas. Binobarin, 
respublika bosqichi gʻoliblari ragʻbat tariqasida 
shu yil avgust oyining birinchi oʻn kunligida 
Turkiyaga taʼlim sayohatiga yuboriladi. 
Shuningdek, ular Istanbulning “Bolalar” 
teatrida oʻzlari ijrosidagi milliy spektaklni 
namoyish etadi. Ikkinchi va uchinchi oʻrinni 
egallagan jamoalar va faol ishtirokchilarni ham 
maxsus sovgʻalar kutyapti.

Munojat MOʻMINOVA,
“Yangi Oʻzbekiston” muxbiri

Tashabbusning qanoti borSayyohlik

Prezidentimizning 2022-yil 
2-fevraldagi “Madaniyat 
va sanʼat sohasini yanada 
rivojlantirishga doir qoʻshimcha 
chora-tadbirlar toʻgʻrisida”gi 
qaroriga binoan, oʻquvchilarda 
notiqlik sanʼati va sahna 
madaniyatini shakllantirish, 
taʼlim muassasalaridagi 
oʻquvchilar teatr studiyalari 
faoliyatini qoʻllash, ijodiy 
va intellektual qobiliyatini 
rivojlantirish maqsadida 
Maktabgacha va maktab taʼlimi 
hamda Madaniyat vazirliklari 
hamkorligida “Turon” maktab 
teatri respublika tanlovi 
oʻtkazib kelinyapti.

MILLIY TURIZM


